
– Елбасы, ҚР Тұңғыш Президенті Нұрсұлтан 
Әбішұлы Назарбаевтың дер кезінде қабылдаған 
шешімінің арқасында Кіші Арал теңізін сақтап 
қалдық. Бүгінде күн көрісі ауыл шаруашылығы 
өндірісіне, яғни суармалы суға тікелей байланыс­
ты ауылдағы ағайынның арман-тілегін орындау 
мақсатында су тапшылығының алдын алу үшін 

аймақта бірқатар жұмыстар жүргізілуде. Бұдан 
бөлек, облыста 3 млрд текше метр тасқын су жи­
найтын 6 су қоймасын салу жоспарланып отыр. 
Соңғы 4 жылда ауыз су инфрақұрылымын дамы­
туға 12 млрд теңгеге жуық қаржы бөлініп, 60 су 
ұңғымасы іске қосылды. 

Енді мына жайға назар 
аударайықшы. Базар. Қы­
рықтардағы екі апай әңгіме­
лесіп отыр.

– Бір баласы бар. Жақын­
да ерінен ажырасты. Қазір 
екі қыздың бірінің басын­
дағы жағдай бұл. Баласы бар, 

жұмысы бар. Енді алаңдамай 
өмір сүрсе де болады, өзінің 
жағдайын жасап...

«Ол не дегеніңіз» деу 
түгілі, әлгі жерде бұрылып 
қарауға да ниетім болмай, 
алға оздым. Айтқандары рас 
еді. Мүмкін, қазақтың қазіргі 
қалпынан, сөзінен ұялдым, 
мүмкін шындықтан қаштым. 

Еліміздегі балық шаруа­
шылығы жыл өткен сайын 
дамып келе жатса да, мем­
лекет тарапынан қолдауды 
қажет етеді. Біздегі балық 
еті өзімізде ғана емес, ше­
телде де үлкен сұранысқа 
ие. Соңғы жылдары Кіші 
Арал теңізінің қалпына келуі  
балық шаруашылығының 
жақсы қарқынмен дамуына 
әсер етті. 

Бұл саладағы түйіткілді мәселе­
лер де аз емес. «Көкарал» су тоспа­
сының балық өткізбейтін құрылғы 
мен балық өрлейтін жолдарының 
болмауы жыл сайын бірнеше мың 
тонна су маржанының қырылуына 
әкеліп соқтыруда. Ал оны болдыр­
мас үшін тиімді шаралар тездетіп 
қолға алынуы тиіс. Міне, осы орай­
да облыс әкімдігі Арал теңізіндегі 
балық қорын қалпына келтіру 
бойынша ынтымақтастық туралы 
меморандумға қол қойды. Орта­
лық Азиядағы трансшекаралық су 
ресурстарын басқару бағдарлама­
сы аясында Халықаралық Аралды 
құтқару қорының ҚР-дағы Атқа­
рушы дирекциясы, халықаралық 
ынтымақтастық жөніндегі Герма­
ния қоғамдық қоры (GIZ) және об­
лыс әкімдігі арасында «Солтүстік 
Арал теңізінің балық қорын сақтау, 
қорғау және оны дамыту. Арал-Сы­
рдария Бассейндік кеңесінің әле­
уетін арттыру» жобасын жүзеге 
асыру туралы үшжақты келісім 
жасалды. 

Облыс әкімінің орынбасары 
Бақытжан Намаев GIZ «Орталық 
Азиядағы су ресурстарын транс­
шекаралық басқару» бағдарлама­
сының басшысы Каролина Милов 
пен Халықаралық Аралды құтқа­
ру қорының ҚР-дағы Атқарушы 
Дирекциясының директоры Болат 
Бекниязбен кездесіп, Сыр өңірінің 
экологиялық және әлеуметтік-
экономикалық проблемаларын ше­
шуге қосқан елеулі үлестері үшін 
алғысын білдірді. 

– «Көкарал» бөгетінде ба­
лықты қорғау құрылғысының 
болмауына байланысты жыл са­
йын балықтар  қырылуда. Соның 

салдарынан 2017 жылы 200 тонна 
балық шабағының қырылуы орын 
алған. Сол себепті бұл жоба ай­
мағымыз үшін аса маңызды. Біздің 
ынтымақтастығымыз алдағы уа­
қытта да табысты болып, эко­
логиялық жағдайды жақсартуда 
және аймақ тұрғындарының өмір 
сүру сапасын арттыруға септігін 
тигізеді ден сенеміз, – деді облыс 
әкімінің орынбасары.

Жобаның негізгі мақсаты Сол­
түстік Арал өңірінің балық қор­
ларының қауіпсіздігін қамтама­
сыз ету, сақтау және дамыту, су 
ресурстарын интеграцияланған 
басқару принциптерін одан әрі 
дамыту және тәжірибеге енгізу, 
су шаруашылығы және бассейн­
дік құрылымдарды материал­
дық-техникалық қамтамасыз ету 
деңгейін жасқарту, Арал-Сырда­
рия бассейндік кеңесінің әлеуетін 
арттыру, қызметін жандандыру, 
сондай-ақ халықтың экологиялық 
сауаттылығын жоғарылату болып 
табылады.

Суретті түсірген
Нұрболат НҰРЖАУБАЙ.

Айсәуле ҚАРАПАЕВА.

Ыдырыс ТӘЖІҰЛЫ.

ҚҰРМЕТМӘМІЛЕ

КӨКЕЙКЕСТІ КӘСІБИ МЕРЕКЕ

2-бет.

3-бет.

2-бет.

Басылым және 
баспахана

Біздің бала 
күніміз...

Давай, патрон!“Өрлеу” өрге бастайды

Еңбек жолын 1958 жылы учаскелік 
инженер-гидротехниктен бастаған На­
риман Қыпшақбайұлы 1974 жылдан 
еліміз Тәуелсіздік алғанға дейін Қазақ­
КСР мелиорация және су шаруашылығы 
министрлігін басқарды. Одан кейін ҚР 
Президенті Нұрсұлтан Назарбаевтың 
Жарлығымен Қазақстан Республикасы 
Су ресурстары мемлекеттік комитетінің 
төрағасы болып, 5 жыл осы салаға же­
текшілік етті. Ал 1996 жылдан Мемле­
кетаралық су шаруашылығын үйлестіру 
комиссиясы Ғылыми-ақпараттық ор­
талығының Қазақ филиалы директоры 
қызметінде жұмыс атқарып келеді.

– Нариман Қыпшақбайұлы Тәуел­
сіздік жылдары Су кодексі жобасының 
әзірленуіне жетекшілік жасап, Орта­
лық Азия, Ресей Федерациясы және 
Қытай мемлекеттері арасында транс­
шекаралық өзендердегі су ресурста­
рын пайдалану жөнінде халықаралық 
ұйымның құрылуына, соның ішінде 
Қазақстан, Қырғызстан, Тәжікстан, 
Түркіменстан, Өзбекстан мемлекеттері 
президенттерінің ұсынысы бойынша 
Халықаралық Аралды құтқару қоры­
ның құрылуына үлкен үлес қосты. Ел­
басының тікелей бастамасымен қолға 
алынып, ғасыр жобасы атанған «Сы­
рдария өзенінің арнасын реттеу және 
Арал теңізінің солтүстік бөлігін сақтау» 
(САРАТС) жобасы бірінші фазасының 
жүзеге асуына бұл кісінің ерекше еңбек 
сіңіргенін Арал өңірінің тұрғындары 
жақсы біледі, – деді аймақ басшысы. 
Сонымен бірге Нариман Қыпшақбай­
ұлының зейнетке шыққаннан кейін де 
қарап отырмастан жиған-терген бай 
тәжірибесін ізінен ерген жастарға үй­
ретіп, оның ішінде, Арал-Сырдария 
бассейнінің өзекті мәселелерін шешу 
жұмыстарына да аянбай атсалысып ке­
летінін атап өтті.

Оның елге жасаған адал қызметі 
мемлекет тарапынан бағаланып, «Еңбек 
Қызыл ту», «Құрмет белгісі», «Құрмет» 
ордендерімен, «Қажырлы еңбегі үшін», 
«Тыңға 50 жыл», «Қазақстанның еңбек 
сіңірген гидротехнигі» медальдарымен 
марапатталған. 

– Біз қашаннан елдің жүгін қара нар­
дай көтеріп, келешектің қамы үшін аян­
бай еңбек еткен ерлерімізбен мақтана­
мыз. Келешекке сеніммен қадам жасау 
үшін жас ұрпаққа тәлім аларлық өне­
гелі істерді, парасатты өмір иелерін үлгі 
етеміз. Нариман Қыпшақбайұлы – қай 
жерде, қай жұмыста болмасын өзінің 
өшпес ізін қалдырған, өзіне тән қол­
таңбасы бар, туған еліне елеулі еңбек 
сіңірген азамат. «Ағаға – құрмет, кішіге 
– ізет» деген пайымды мығым ұстанған 
өмір жолы – кейінгі ұрпаққа үлгі-өнеге, 
– деп толықтырды облыс әкімі. 

Аймақ жұртшылығы атынан мерейлі 
мерейтой иесіне сый-сияпат жасалды. 

Салтанатты шарада ардагердің әріп­
тес інілері Серікбай Сағымбаев, Бегеш 
Жақып және қоғам қайраткері Мұрат 
Шәменов сөз сөйлеп,  тілектестігін жет­
кізді.

Өнегелі 
өмір иесі

Облыс әкімі Қуанышбек 
Ысқақов мемлекет және қоғам қай­
раткері Нариман Қыпшақбаевты 
85 жасқа толуымен құттықтады. 
Кездесуге су шаруашылығының 
мамандары мен сала ардагерлері 
қатысты.

«Nur Otan» партиясы облыстық 
филиалының кезектен тыс ХХV 
конференциясы өтті. Оған «Nur 
Otan» партиясы төрағасының бірін­
ші орынбасары Бауыржан Байбек, 
облыс әкімі Қуанышбек Ысқақов, 
Мәжіліс депутаттары және конферен­
цияға сайланған 130 делегат қатыс­
ты.

 
Күн тәртібіндегі бірінші мәселе – «Nur 

Otan» партиясы облыстық филиалының 
жаңа төрағасын сайлау болды. Бұл қызметке 
облыс әкімі Қуанышбек Ысқақовтың кан­
дидатурасы ұсынылды. Делегаттар облыс­
тық партия филиалының жаңа төрағасы­
ның кандидатурасын бірауыздан қолдады. 
«Nur Otan» партиясы төрағасының бірінші 
орынбасары Бауыржан Байбек Қуанышбек 
Ысқақовты құттықтап, куәлік табыстады. 

– Қуанышбек Досмайылұлын жаңа жа­
уапты қызметке тағайындалуымен құт­
тықтаймын. Ол – осы өңірдің тумасы, өз 
ісінің маманы, жауапты қызметтер атқарған 
тәжірибелі басшы. Қырымбек Елеуұлы Қы­
зылорда облысының әкімі болып тұрған 
кезде көп еңбек атқарды, Сыр өңірін дамы­
ту үшін, оның ішінде жаңа жұмыс орында­
рын құру, кәсіпкерлерді қолдау, мектепке 
дейінгі білім беру мен тәрбиемен қамтама­
сыз ету және тағы басқа маңызды мәселелер 
бойынша көп жұмыстар істеді. Қуанышбек 
Досмайылұлы да аймақтың әлеуметтік мәсе­
лелерін оңтайлы шешуде аянбай еңбек етеді 
деп сенемін, – деді Б.Байбек. Өз кезегінде 
Қуанышбек Ысқақов әріптестеріне сенім 
білдіргені үшін алғысын айтып, Мемлекет 
басшысының сайлауалды бағдарламасын­
дағы міндеттерді жүзеге асыру бойынша 
бірлесіп жұмыс істеуге шақырды.

Бауыржан Байбек: 
«Nur Otan» партиясы 
халық пен билік 
арасындағы дәнекер 
болуға тиіс»

Балық қорын сақтау 
берекемізді арттырады

Ажырасу – 
ұлтқа төнген қауіп

М.Мақатаевтың күнделігінде мынадай сөз бар. 
«Адам өмірінің бақыты – балалық шағы. Балалық 
шақ бақытсыздықпен өтсе, санасы бар пенденің бүкіл 
ғұмырына сызат түскені». Келісетін боларсыз. 

Айдана ЖҰМАДИНОВА.

Сала мамандары
марапатталды

Ержан ҚОЖАСОВ.

Биыл еліміз бойынша су шаруашылығы саласындағы қызметкерлердің төл 
мерекесі алғаш рет атап өтілді. Аймақта тұңғыш рет Үкіметтің қаулысына сәйкес 
ресми түрде белгіленген мерекелік шараға Өзбекстан Республикасы, Нұр-Сұлтан 
мен Алматы қалаларынан делегациялар қатысты.

Облыс әкімінің орынбасары Руслан Рүстемов сала қызметкерлерін кәсіби мереке­
лерімен құттықтады.

Халықаралық кездесулер одан әрі жалғасып, 
қазақ елінің абырой беделін көтеруге, бұрыннан 
қалыптасқан дипломатиялық қатынастағы мәмле­
герлік жұмыстар жоғары дәрежеде өз жалғасын 
табуда.

Елбасы айқындап берген стратегиялық 
бағыттағы күрделі жұмыстарды жүзеге асыру 
үшін жас буын кадрларды және өмір өткелдерінен 
өткен тәжірибелі де іскер, адал азаматтарды өз 
орындарына қоюдан бастады. Бұл өз кезегінде 
жұмыстың жүйелі жүруіне оң ықпалын тигізеді. 
Жауапкершілік жүгін жаңа талапқа сәйкес ай­
қындап, байтақ елдің тұрғындары арасындағы 
ауызбіршілік, ынтымақ, бірлік, тыныштықты 
қамтамасыз ету халықтың әлеуметтік жағдайын 
жақсартуға тікелей байланысты екеніне ерекше 
мән берді. Мұның барлығы Мемлекет басшысы 
Қасым-Жомарт Кемелұлының өмірлік ұстанымы 
екеніне әбден көзіміз жетті.

Халық сенімінен шығу билік қызметінің бас­
ты мұраты екені сөзсіз. Арыс қаласында болған 
кездейсоқ оқиғаға қатысты мәселелерді шешуде 
өзі бас болып, бүкіл елді жұмылдырып, ел басына 
түскен ауыртпалықты біріге көтеруге үндегені ата­
дан балаға ұласып келе жатқан бірлік ұғымының 
сабақтастығы екені даусыз.

Сайлаубай ӘБІШЕВ,
Қызылорда қалалық ардагерлер 

кеңесінің төрағасы.

Бірлік –
елдің бақыты

Қазақстан Республикасының 
Президенті болып Қасым-Жомарт 
Кемелұлы Тоқаевтың ресми сайланғанына, 
халық сенімін ақтауға, адал қызмет етуге 
ант бергеніне де бір айдың жүзі болыпты. 
Былай қарасақ, осы уақыт сыртқы дүниеде 
де, өз еліміз ішінде де бір-біріне жалғасқан 
саяси оқиғаларға толы кезең болған екен.

Мемлекет басшысы Қасым-Жомарт 
Тоқаев халықтың әл-ауқатын жақсартуға 
арналған бағдарламасында «Сабақтастық. 
Әділдік. Өрлеу» қағидаларын алға тарта 
отырып, әрқайсысына жеке дара тоқталып 
өтті. Соның ішінде «Өрлеу» қағидасы ая-
сында «Атамекен» ұлттық кәсіпкерлер па-
латасы әлеуметтік аз қамтылған санаттағы 
100 мың адамды өз ісін ашуға жол сілтейтін 
кәсіпкерлік негіздерін оқытады» деген 
болатын.

Осы орайда, Кәсіпкерлер палатасы 2017 жыл­
дан бері «Бастау» жобасын сәтті жүзеге асы­
рып келеді. Алғашқы жылы пилоттық режимде 
облыстың 5 ауданында өткен болса, палатаның 
ұсынысы негізінде одан кейінгі жылдары барлық 
аудан мен Қызылорда қаласы толық қамтылды. 
«Бастаудың» ерекшелігі жұмыссыз және  өзін-
өзі жұмыспен қамтыған азаматтар бағдарламаға 
қатыса алады. Бір ай көлемінде өтетін оқу тегін әрі 
қатысушыларға шәкіртақы қарастырылған. 2017-
2018 жылдары аймақта аталған жоба аясында 2537 
азамат оқып, оның 938-і өз ісін ашты. Биылғы 6 
айда тағы да 800 азаматты оқыттық. Олардың ара­
сынан да осы күні 113-і кәсібін бастап кетті.

Жақын күндері жастарға арналған «Жас 
кәсіпкер» жобасын бастауды жоспарлаудамыз.

Ғалымбек ЖАҚСЫЛЫҚОВ,
кәсіпкерлер палатасының директоры.

«Өрлеу» 
өрге 
бастайды 

Мұнан кейін облыстық 
филиалдың атқарған жұмыс­
тары туралы Ақмарал Әлна­
зарова баяндама жасады. 
Бүгінде облыста партияның 
51333 мүшесі бар, 245 бас­
тауыш партия ұйымы жұ­
мыс істейді. Жыл басында 
оның құрамы тағы да 929 
адаммен толықты. Алайда 
партияның құрамында ша­
ғын және орта бизнестің, ау­
ыл шаруашылығы, өндіріс, 
құрылыс саласы өкілдерінің 
үлесі аздау екендігі байқа­
лып отыр. 2018 жылы партия 
филиалдарының қоғамдық 
қабылдауларына тұрғын­
дардан 3196 өтініш түсіп, 
олардың 35,5%-і оң шешімін 
тапты. Ал ағымдағы жылдың 
6 айында 1738 өтініш түссе, 
олардың 80%-ке жуығы 
әлеуметтік қамсыздандыру, 
тұрғын үй, жұмыспен қамту 
секілді мәселелерді құрайды. 
Осы өтініштердің 28, 1%-і оң 
нәтижесін тапты.

– Қазір бастауыш партия 
ұйымдарын оңтайландыру 
бойынша облыстағы шағын 
ұйымдар біріктіріліп, ірі 
бастауыш ұйымдар жасақ­
талуда. Бұрын облыста 
272 бастауыш ұйым болса, 
қазір 245-ке қысқарды. Қа­
жеттілігіне байланысты кей­
бір бастауыш партия ұйым­
дары жетекшілігіне белсенді 
партия мүшелері сайланып 
жатыр. Партиялық жарна­
пұлдан түскен қаражаттың 
20 процентін бастауыш ұй­
ымдарға қайтару арқылы 
олардың базасын нығайтуға 
жұмсауды жоспарлап отыр­
мыз. Бастауыш партия ұй­
ымдарының жетекшілері 

мен белсенділерін «Nur 
Otan» партиясының облыс­
тық, қалалық және аудан­
дық деңгейлердегі Саяси 
кеңестері мен Саяси кеңес 
Бюролары құрамына ен­
гізу, оларды партиялық 
кадр резервіне қатыстыру 
жұмыстары да қолға алы­
нуда. Осылайша бастауыш 
партия ұйым жетекшілері 
мен белсенділерін саяси 
жұмыстар мен шараларға 

көптеп қатыстыру арқылы 
жергілікті проблемаларды 
шешуге араласуын көздеп 
отырмыз, – деді Ақмарал 
Шәріпбайқызы. 

Күн тәртібіндегі  мәселе 
бойынша «Nur Otan» пар­
тиясы төрағасының бірінші 
орынбасары, саяси кеңес бю­
росының мүшесі  Бауыржан 
Байбек сөз алды. Ол жаңа 
кезеңдегі партияның алға 
қойған міндет-мақсаттарына 

тоқталды. 
– Халық саяси өмірге 

белсенді қатыса бастады. 
Жаңа саяси технологиялар 
өңірдің ажырамас бір бөлі­
гіне айналды. Бұл – бүкіл 
әлемді қамтып отырған жа­
һандық үрдіс. Адамдарға 
лайықты жағдай жасау, оның 
құқықтары мен еркіндіктерін 
қорғау, жоғары өмір сүру 
деңгейін қамтамасыз ету 
фракция жұмысының негізгі 

бағыттары болып санала­
ды. Біздің сайлауалды тұ­
ғырнамамыз қоғамды ортақ 
мүддеге біріктіретін дәре­
жеге жеттік.  Өзіміздің құн­
дылықтарымызды кеңінен 
түсіндіруге тиіспіз. Біздің 
құндылықтарымыз – адам, 
еркіндік, бірлік, қайырым­
дылық, заңның үстемдігі, 
жарқын болашақ.

Партия өз жұмысын тү­
бегейлі қайта қарастырып, 

мазмұнды жұмыс жасау ке­
рек. Партияның бағдарлама­
лық құжаттарының жүзеге 
асырылуын бақылауды қам­
тамасыз етеміз. Партия ха­
лық пен билік арасында 
дәнекер болуға тиіс. Бізде 
кері байланыс орнату жағы 
кемшін. Халықпен арадағы 
қарым-қатынас алшақтап 
кеткенде вакуум пайда бо­
лады. Ал оны пиғылы теріс 
адамдар өз пайдасына  асы­
рады. Осындайға жол бер­
меуіміз керек. Қоғамдық ба­
қылауды күшейтуіміз қажет, 
– деді Б.Байбек. 

Келесі мәселе «Nur 
Otan» партиясы облыстық 
филиалының Саяси кеңес 
бюросының құрамына өз­
герістер енгізуге арналды. 
Партияның облыстық фи­
лиалы төрағасының орын­
басары Ержан Байтілестің 
ұсынысымен облыс әкімі, 
партияның облыстық филиал 
төрағасы Қуанышбек Ыс­
қақов Саяси кеңес бюро­
сының мүшесі болды.

Саяси кеңес бюросының 
мүшесі, сыбайлас жемқор­
лыққа қарсы іс-қимыл жө­
ніндегі облыстық кеңестің 
төрағасы Наурызбай Бай­
қадамов Қуанышбек 
Досмайылұлын партия 
мүшелерінің атынан құттық­
тады. Бауыржан Байбек «Nur 
Otan» партиясының алдағы 
уақыттағы міндеттерін бел­
гілеп, сайлауалды штаб­
тың жұмысына белсенді 
қатысқан партия мүшелерін 
Президенттің Алғыс хаты­
мен марапаттады.

Суретті түсірген 
Бағдат ЕСЖАНОВ.

Бауыржан Байбек: «Nur Otan» партиясы халық 
пен билік арасындағы дәнекер болуға тиіс»

Сыр өңіріне жұмыс сапарымен 
келген Өзбекстанның Алматыдағы 
бас консулы Аброр Фатхуллаев об-
лыс әкімі Қуанышбек Ысқақовтың 
қабылдауында болды. Қабылдаудан соң 
бас консул БАҚ өкілдеріне сұхбат берді.

– Қызылорда облысына алғаш са­
парымнан үлкен әсер алдым. Өңірдің 
экономикалық, көлік, ауыл шаруашылығы 
саласының әлеуеті жоғары. Екі ел арасындағы 
сауда-экономикалық қатынастарды дамы­
ту үшін перспективалық аймақ. Бүгін об­
лыс әкімімен өңіраралық ынтымақтастықты 
дамыту, әрі қарай әріптестік байланысты 
нығайтуды талқыладық. Алда жүзеге асуы 
тиіс үлкен жоспарлар бар,– деді Өзбекстан 
Республикасының Алматыдағы бас консулы 
А.Фатхуллаев.

Ынтымақтастық 
мәселелері 
талқыланды

Гүлмира ДІЛДӘБЕКОВА.

ОПЕК мұнай келісімі 
мерзімін ұзартты

Әлемнің дамыған мемлекеттері 
арасында сауда соғысы үдей түскен 
уақытта мұнай рыногындағы 
жағдайдың тұрақтылығы маңызды 
болып табылады. 

Бұл орайда ОПЕК – мұнай өндіруші ел­
дер ұйымы мен оған енбейтін елдердің өзара 
тиімді келісімінің маңыздылығын және атап 
өтуге болады. Қазір әлем рыногында мұнайдың 

бағасы барреліне 63 АҚШ доллары көлемінде 
бағалануда. Осы баға көптеген елдерге тиімді. 
Оның ішінде бюджеті мұнаймен байланысты 
Қазақстан мен Ресейге де қолайлы деуге бола­
ды.   

Жуырда ОПЕК-пен оған енбейтін елдердің 
энергетика министрлері тағы да бас қосты. 
Басқосуда мұнай көлемін өндіруді бұрынғы 
көлемде сақтап қалу туралы уағдаластыққа 
қол жеткізді. Ол енді алдағы тоғыз ай мерзімге 
ұзартылады. Бұдан шығатын қорытынды, әлем 
рыногында мұнай бағасы қазіргі деңгейде 
сақталатын болады.

Келісімге қол қойылғаннан кейін 
Ресейдің сауда өнеркәсіп палатасының ко­
митет жетекшісі Рустам Танкаев «Известия» 
газетіне берген сұхбатында қол жеткізілген 
уағдаластықтардың маңызды екенін мәлімдеді. 
Осы орайда Ресейдің ұлттық энергетикалық 
қауіпсіздік қорының сарапшысы Игорь Юш­

ков та мәмілені құптағанын атап өткіміз келеді. 
Сарапшылардың пікірінше, мұнай жаздың 
соңына дейін әлем рыногында 60-70 доллар­
дан сатылатын болады. Тіпті оның 75 долларға 
дейін көтерілуі мүмкін деген болжамдар бар.

Сауд Арабиясының энергетика министрі 
Халед аль-Фалих мәмілені құптап отыр. Себебі 
аталған мемлекеттің бюджеті жер қойнауынан 
шығатын байлыққа тікелей байланысты. Осы­
лайша әлем рыногында ортақ мәмілеге қол 
жеткізілді.

2018 жылы Қазақстан 86 млн тонна мұнай 
өндірді. Бұл – Тәуелсіз Қазақстан тарихындағы 
ең жоғары көрсеткіш. «Қашаған» кенішінде 
өнім өндіру көлемінің ұлғаюына орай 
Қазақстан ОПЕК келісімдеріне қарамастан 
өнім көлемін кемітпеді. Сөйтіп өнім өндіру 
көлемінің өсуінен және әлемдік рынокта 
қалыптасқан қолайлы бағаның әсерінен бюд­
жет кірісі біршама ұлғайды. 

Сауда соғысы 
екі жаққа да тиімсіз

Қытай Халық республикасының 
мемлекеттік кеңесі АҚШ-тың Қытайға 
қарсы сауда соғысы жариялануына бай-
ланысты енді оның ұлы мемлекет бола 
алмайтынын мәлімдеді. 

Айналып келгенде, сауда соғысы АҚШ 
экономикасына залал келтірді. Американың 
көптеген компаниялары өз өнімдеріне қажетті 
шикізаттарды Қытайдан алады. Бұл өнімдерге 
АҚШ-тың баж салығын өсіруі американдық 
компаниялардың шығарған өнімдерінің баға­
сын қымбаттатып жіберді.

2019 жылдың алғашқы 4 айында Қытайдың 
АҚШ-қа экспорты 9,7 процент кеміді. Мамыр 

айында АҚШ Қытайдан келетін тауарларға 10-
25 процент баж салығын салды. Оның жалпы 
құны 200 млрд АҚШ долларын құраған бо­
латын. Президент Трамп Қытайдың өздеріне 
экспортталатын қалған 300 млрд теңге өніміне 
баж салығын салуды ойластырған еді. Кейін 
ойынан бас тартты. 

Пекин қарсы шаралар қолданып жатыр. 
Үстіміздегі жылдың 1 маусымынан бастап 
Қытай АҚШ-тан келетін тауарларға 60 млрд 
доллар баж салығын салды. Әзірге екіжақты 
келісімдер оңды шешімдер қабылдауға ықпал 
жасамай отыр. Сонымен бірге өзара талаптарға 
толы екіжақты келісімдердің тиімді нәтижеге 
қашан жеткізетінін болжау қиындай түсуде. 
Екі ел қарсы жақтың компанияларын қара 
тізімге алуда. Қысқасы, сауда соғысы өрши 
түсуде. 

Ж.ӘЛМАХАН.

ÁLEM JAŃALYQTARY

Облыс орталығы – Қызыл­
ордада 2015 жылдан бастап 
толығымен жерасты су қоры 
пайдалануға беріле баста­
ды, – деді аймақ басшысының 
орынбасары. Биыл мамыр ай­
ында қабылданған облыстың 
2019-2022 жылдарға арналған 
әлеуметтік-экономикалық да­
муының кешенді жоспарында 
экология және табиғатты пай­
далану саласы, оның ішінде су 
шаруашылығын дамыту бой­
ынша бірқатар жобаларды іске 
асыру қарастырылған. Атап 
айтқанда, «Көкарал» бөгетін 
сақтау және Сырдария өзенінің 
арнасын қалпына келтіру жө­
ніндегі іс-шаралар жоспарда 
көрсетілген. Сондай-ақ, «Қы­
зылорда» су торабын кешенді 
жөндеу көзделген, нәтижесінде 
оның апаттық мәселесі де ше­

шілетін болады.
Бұдан басқа, кешенді жо­

спар аясында «Қүміскеткен» 
және «Қараөзек» су қоймалары 
салынады, бұл суармалы жер­
лердің мелиоративтік жағдайын 
жақсартуға және суармалы 
су қорының 20%-н үнемдеуге 
мүмкіндік береді деген сенім 
бар.

Былтыр елді мекендерді 
сумен қамтамасыз ету және 
көлдерді суландыру үшін 
облыстық бюджеттен 426,8 млн 
теңге бөлінген, оның ішінде 6 
канал (Арал ауданы, Ақирек 
ауылындағы «Басықара» кана­
лы, Бөген ауылындағы «Бал­
ғабай», «Бекетай», «Стан» 
каналдары, Райым ауылдық 
округіндегі «Бесжарма», Қар­
мақшы ауданындағы «Бала­
жарма» каналы) тазарты­
лып, (Қызылорда қаласының 
Бірқазан мен Талсуат ауылдық 

округтері,  Жаңақорған ауда­
ны, Кейден ауылдық округіне) 
3 сорғы құрылғылары алынды. 
Нәтижесінде, аталған ауылдар 
суармалы сумен қамтамасыз 
етіліп, 180 гектар көкөніс және 
бақша дақылдарын өсіруге, 
Аралдағы Тұщы-1, Тұщы-2, 
Қаракөл көлдерін суландыруға  
мүмкіндік туды.

Мемлекет басшысының 
суармалы жерлерді айналымға 
енгізу және қалпына келтіру 
туралы тапсырмасына сәйкес, 
облыста жалпы құны 164,2 
млрд.теңге болатын 3 жоба­
ны іске асыру бойынша 158 
мың гектар суармалы жерді 
қалпына келтіру, 29 мың гек­
тар пайдаланылмайтын жерді 
айналымға енгізу бойынша 
жұмыстар жүргізіліп жатыр. 
Сонымен бірге, Үкіметтің 2018 
жылғы 28 желтоқсандағы №904 
қаулысымен бекітілген суарма­

лы жерлерді дамыту жөніндегі 
іс-шаралар жоспарына сәйкес, 
тағы 96 мың гектар жерді 
айналымға енгізу жоспарлану­
да. Жалпы, суармалы жерлердің 
көлемін 300 мың гектарға 
жеткізу міндеті қойылған.

Мерекелік шарада 
бірқатар ардагерлер мен су 
шаруашылығы қызметкерлері 
облыс әкімінің Алғыс хат­
тарымен, ҚР Экология, гео­
логия және табиғи ресурстар 
министрлігінің Құрмет грамо­
таларымен, алғыс хаттарымен 
марапатталды.

Шарада су шаруашылығы 
саласының белгілі маманы На­
риман Қыпшақбаев әріптестерін 
кәсіби мерекелерімен құттық­
тап, салтанат соңы концерттік 
бағдарламамен жалғасты.

Суреттерді түсірген 
Н.НҰРЖАУБАЙ.

Сала мамандары
марапатталды

1-бет. 

1-бет. 

ПІКІР МЕН ПАЙЫМ



Кейде тұтас қоғам шындықтан 
қашып жүргендей көрінеді осы! Се-
бебі санамен емес, сезіммен ғана үй-
леніп, үй бола алмаған екеу ғана кінәлі 
емес бұл мәселеге. Неге қазір біз үшін 
өзіміздің жағдайымыз ғана маңызды 
болып кетті? Ақша, жайлы тұрмыс 
әке мен ана мейірімінің орнын баспай-
ды. Бәріміз білеміз мұны. Бірақ неге 
жолайрыққа тақалғанда, сөз некеден 
ажырасуға тірелгенде әркімнің өз «на-
мысы», «абыройы», жағдайы бірінші 
орында тұрады? Мұндайда, сорлай-
тын балалар ғана. Қазір облыста әрбір 
үшінші отбасы бөлініп тынады. Кінә 
кімнен? Біз жастардың жағдайынан 
бастап, соңғы нүктені қоятын сот про-

цесіне дейін саралауға тырыстық. Се-
беп көп, дерек дөп.

Жақын жылдары белгілі мемлекет 
және қоғам қайраткері Амангелді Ай-
талы аса ауыр мәселені айтып, дабыл 
қақты. 

– Маған бір мектептің директо-
ры: «Менің оқушыларымның 45 про-
центінің әкесі жоқ, ажырасқан отба­
сынан. Ол баланың психологиясы 
әке-шешесі бар баланың отбасындай 
тұрақты емес. Менің мұғалімдерімнің 
дені – әйелдер. Оның 40 проценті күйе­
уінен айырылған. Бұл – шындық» деді. 

Біз тұтынушы қоғам құрдық. Дү­
ниеқор, ақша алдына шыққан, рухани 
құндылықтардан кейін қалған қоғам. 
Социалистік қоғамда не нәрсеге де 
зәру болдық. Біздің анаған, мынаған 
қолымыз жетпеді. Мына заман келді. 
Бәріне қолымыз жетті. Тәрбие мен ру-
хани құндылық кейінге қалды, – деді 
Амангелді Айталы. 

Қазақы тәрбиені қажет етпей 
қалған қазіргі қоғамда жастарға не 
жетпей ажырасып жүр? Тым қарапай-
ым бір себеп бар. Ол – телефон. «Күйе-
уім өмірі телефонын құлыптап жүреді. 
Маған «паролін» бірде-бір рет айтқан 
емес. Демек, жасыратын дүниесі бар». 
Сот залында ажырасудың осындай да 
себебі айтылыпты. Екі адамды қинап 
біріктіру мүмкін емес, бірақ болмай-
тын дүние үшін бөлініп тынатындар 
бар. Ажырасудың себебін сұрап барға-
нымызда мұны қалалық соттың судья-
сы Кәмшат Сәдуақасова айтып берді. 

Ойсыз үйленіп, 
мұңсыз ажырасты...

Кәмшат Сәдуақасова, қалалық 
соттың судьясы:

Кейде сот залына некеден ажыра-
су үшін 2001 жылғы жастар келеді. 
Әдетте, екі әулеттің үміті болып, отау 
құрған ерлі-зайыптылардың бөлініп 
кетуі өте күрделі мәселе. Бірақ, сын 
сәтте 18-19-дағы жас жұбайлар күліп 
тұрып ажырасқанын байқадық. Бұл 
нені білдіреді? Демек, олар о баста от-
басын құруға дайын болмаған.

 Сотта әрбір шайқалған шаңырақ 
біздің қоғамда қанағаттың азайып, 
кешірім сұрау мәдениетінің, жары-
ның қабағын бағып, көңілін табатын 
бұрынғы тәрбиенің жоқ екенін дәлел-
деп кетеді. Қазір отағасының 60 мың 
теңге айлығына күн көріп отырып, не-
сиеге телефон, техникалық зат алатын 
келіншектер бар. Оған қаласа киімді де 
қарызға алып, күнде тойға баратындай 
боянып, тырнақ пен шаштың күтімі 
үшін қаржыны аяп қалмайтындарды 
қосыңыз. Мұндай ойсыздықтың соңы 
неге апаруы мүмкін? Әрине, төлен-
беген несие, үйдің миллиондаған қа-
рызы – ұрысқа, жанжал – ажырасуға, 

ажырасу баланың тірі жетім қалуына 
әкеледі. Енді соттағы жағдайға келе­
йік. Ажырасуға келген кез келген әйел 
күйеуінің істі ақылға салып, кешірім 
сұрауын іштей күтеді. Бірақ, көбіне 
ер адамдар тарапынан мұндай сөз өте 
дөрекі түрде айтылады. «Қазір менімен 
бірге жүрмесең, енді бірге тұрамыз деп 
ойлама. Дұрыстап ойлан, қайталап 
айтпаймын» деген секілді. Бұл сөз-
дердің мұңды сейілтіп, көңілді жібітуі 
мүмкін бе?  

Кейде бір-бірінің кемшіліктерін тіз-
белеп, сот залына қыз бен жігіт секілді 
жанжалдасып келетіндер бар. Бір-бірі-
не мін тағып, өткен өмірлері жайлы 
айтқанда бала туралы сөз қозғамайды. 

Бірақ, сұрай қалсаң, ортақ балалары 
бар болып шығады. Бұл да ұрпақ бола-
шағына деген салғырттықтың белгісі. 
«Бала кімде қалады, оның тәрбиесіне 
кім жауап береді» десең, көп жағдай-
да келіншектен «балаға анам қарайды» 
деген, жігіттен «алимент төлеп отыра-
мын» деген жауап естисің. Бала ақша 
салып жүре беретін банкомат емес қой. 
Ал нағашы жұртында өскен, нағашы 
аға-жеңгенің қолында болған ұл-қыз 
көп жағдайда жасқаншақ, өз-өзіне 

сенімсіз. Көбіне тек ана тәрбиесін көр-
ген жігіттердің отбасы ыдырауға бей-
ім тұрады. Өйткені, толық отбасында 
бойжеткен әйелі екеуінің көзқараста-
ры мүлде үйлеспейді.  Келінге қыз-
метші секілді қарайтын, оның көңіл-
күйі, ойымен санаспайтын ата-ене де 
– отбасын ажыратушы басты фактор. 
Әсіресе, өмірге сәби әкелген, психоло-
гиялық тұрғыда әлсіз жас аналар сот 
залынан жиі табылады. Қиындықтан 
құтылудың ең тиімді жолы ажырасу 
болып көрінеді оларға.

Қызылорда – қаймағы бұзылмаған 
қазақы облыс. Дегенмен, әлеуметтік 
көмек алу үшін жалғызбасты ана мәр-
тебесіне ұмтылатындар бар. Мемлекет 
күнкөріс деңгейін арттыру, жағдайы 
төмен отбасыларды қолдау үшін жаңа 
заң қабылдады, ел екінші тарапта кей 
отбасылар өз жағдайын қолдан төмен-
детіп, әдейі ажырасып, қоғамды руха-
ни тұрғыда әлсіретіп жатыр. 10 мың 
теңгелік алиментті сұрамай, керек 
еместей кейіп танытып, 21 мың теңге 
әлеуметтік жәрдемақы алуды артық 
көретіндердің санасын билеген не? 
Масылдық, пайдакүнем пиғыл. Олар 
«мемлекетке мен не бердім» деп ой-
ламайды. Мұндай ерлі-зайыптылар 
ой мен тілді жақсылыққа бағыттау-
ды, амалдың ниетке байланысты бо-
латынын ескермейді. Сотқа бір-бірін 
қорқыту үшін арыз беріп, шынымен 
бөлек кеткен отбасылар бар, ал ақша 
үшін әдейі ажырасып, кейін қайта 
бірікпесе не болады?

Ажырасудың құны –
 758 теңге

Ажырасудың тым оңай іске айна-
лып кеткенінің тағы қандай себебі 
болуы мүмкін? Өткенде әлдебір қала 
тұрғыны «Егер сот процесіне ерлі-за­
йыптылардың бірі арнайы хабарланып, 
бірақ 3 мәрте келмесе, олар ажыра-
стырылады. Бұл ажырасуды оңайла-
тып жібермей ме?» деп ойын білдірді. 
Бұл сауалды да судьяға қойып көрдік. 

«Расымен де солай. Ал, бірінші хабар-
ламадан соң, ерлі-зайыптылардың еке-
уі де сотқа келіп, бірі татуласуға уақыт 
сұраса, біз уақыт беруге міндеттіміз. 
Тіпті, қазір осы жылдың желтоқсан 
айына дейін татуласу уақытын берген 
жұптарымыз бар.  Хабарландыруды 
алып, бірақ екі тараптың бірі 3 ретте де 
сотқа келмесе, жауапкершіліктің, отба-
сын сақтауға деген ынтаның жоқтығын 
көрсетеді. Мұның шешімі ерлі-зайып-
тыларды некеден ажырастыру», – деді 
Кәмшат Сәдуақасова.  

Шетелдің кейбір мемлекеттерінде 
соттасудың құны қымбат. Бұл туралы 
Парламентте Сенат депутаты Мұрат 
Бақтиярұлы «Әлемдегі дамыған мем-

лекеттерде соттасу көп шығынды та-
лап етеді. Англияда төменгі сотқа та-
лап етудің ең төменгі алымы – 17 мың 
теңге. Округтік апелляциялық сотта – 
68 460. Жоғарғы сотта – 117 360 теңге. 
Франция мен Германияда – 15 мың, Ре-
сейде  – 10 мың. Өте ұсақ-түйек сотқа 
дейінгі шешілетін мәселелердің сотқа 
келуін азайту мақсатында мемлекеттік 
баждың соттардағы мөлшерлемесін 
көтеруге жоғарғы сот төрағасының 
пікірін білгім келеді» деген болатын.  

Иә, біздің елде некеден ажырасу үшін 
төленетін мемлекеттік баждың көлемі 
800 теңгеге де жетпейді. Қымбат емес 
қой. Мұның да тез шешім қабылдап, 
жылдам ажырасуға ықпалы болмай 
ма? Бұған қатысты судья «мәселе мем-
лекеттік бажда, қаржыда емес» дейді. 
«Бақытты отбасы – адамның сенімді 
тірегі. Кейде тіпті ерлі-зайыптыларға 
«өмірлеріңіз 800 теңгемен бұзылға-
лы тұр» деп ескертетініміз бар. Егер 
шығынды сараптайтын болса, үйлену 
үшін осыған дейін қанша қаржы, ата-а-
на, туған-туыстың күш-жігері жұм-
салғанын ескеретін еді ғой», – деді ол.

Аталы сөз – еліңді, 
кесімді сөз келінді 

тәрбиелейтін...
«Мылқау әйел мен соқыр еркектің 

үйінде ұрыс болмайды» дейді Орал-
хан Бөкей. Рас, «бақыт «міне» деп бере 
салатын дүние емес. Адамдар бір-бірі-
нен жамандық емес, жақсылық ізде-
уі керек. Махаббат әлсірегенде мей-
ірім керек» демеуші ме еді үлкендер. 
Бұрынғылар осылай жастарды бөлудің 
емес, біріктірудің амалын жасаған екен 
ғой. Соның бір дәлелі – жазушы Ұлар-
бек Нұрғалымұлының «Қалай келсең, 
солай кетесің!» әңгімесі. 

Бұл бұрын болған оқиға. Бірде көр-

шінің әйелі киімдерін жинап, төркініне 
кетуге бекінгенін естіген атасы үн-түн-
сіз ғана сол үйге тартыпты. Екі бала-
сын киіндіріп қойған келіншек атаны 
көріп, сәлем салғаннан кейін «Ата, 
айтпай-ақ қойыңыз. Неге келгеніңізді 
түсіндім. Мен енді төзе алмаймын. 
Болды, қанша шыдадым. Кетем де, ке-
тем» деп жиналып, сумкасын дайын-
даған көрінеді. Сонда атасы «Қарағым, 
бір ғана сұрағым бар, соған жауап 
берсең өзің білерсің. Бұл үйге келген-
де нешеу едің» депті. Келіншек жауап 
бергісі келмесе де, атадан именіп, «Бір 
өзім келдім» дейді. Сол сәтте атасы: 
«Ендеше қалай келсең, солай кетесің. 
Андағы екеуін шешіндір, руы бөлек 
өзге әулетке жәутеңдетпе! Мұнда да ел 
бар, аштан өлмейді, көштен қалмайды. 
Өз жұртының ішінде өссін. Ата дәстүр 
солай» деп сөзін салмақтап аяқтаған 
екен. Мұны естіген келін «Мен бұлар-
ды тастап қалай кетем, ата?» деп 
еңіреп жылап, балаларын шешіндірген 
көрінеді. Ал атасы «Алла разы болсын, 
айналайын, Алла жарылқайды сені» 
деп бетін сипап, жүре беріпті. Автор-
дың айтуынша, кейін сол шаңырақта 
әлгі екі сәбиден кейін, тағы төрт бала 
дүниеге келіп, үлкен әулетке айналған 
көрінеді. 

Ал мына бір ененің парасаттылы­
ғын қараңызшы. Бірде ауылдағы үл-
кен әулетке жазғы демалыста қаладан 
немерелері келіпті. Үйде адам көп, 
у-шу, тірлік одан да көп көрінеді. От-
басындағы жас келін таң елең-алаңда 
тұрғаннан, қас қарайғанша тыным 
таппайтын көрінеді. Бірақ, сонда да 
жеңгесінің жұмысы қалалық қайын-
сіңлісінің көңіліне жақпай қалыпты. 
Әжесіне барып, «жеңшеме айтыңыз-
шы, үйдегілердің бәрінің киімін жу-
ады. Менің киімімнің кірі дұрыс кет-
пей қалыпты, енді бөлек жусыншы» 
деген екен. Сонда енесі келінін шақы-
рып алып, «үйде жұмыс көбейіп кетті. 
Шаршадың, білем. Сен көршінің үйіне 
барып, шәй ішіп, әңгімелесіп қайт» 
деген көрінеді. Көршіге кеткен келін 
біршама уақыттан соң, қайтып келеді. 
Келе сала кермеде жайылып тұрған 
киімдердің бағанағыдан гөрі ашылып 
жуылғанын байқайды. Тапқырлыққа 
таңырқаған келіншек кейін енесінің 
адамгершілігін елге тамсанып айтып 
жүрген көрінеді. 

Ал, қазір қалай? Аналар қызына 
«ішіме сыйған бала, сыртыма да сыя-
ды», ұлына «Бала – белде, әйел – жол-
да. Ержеткесін балаң өзі тауып алады» 
дейтін салдары сұмдық «ақыл» айтып, 
отбасын да, қазақ қоғамын да әбден әл-
сіретті.  

Болашақ кімге 
байланысты?

Ажырасу ұлт дертіне айналды. Бала 
елдің болашағы десек, бүгінде бала 
тәрбиесі, оның қазақы болмысы сын 
көтермей тұр. Қазір елімізде, облыс­
та отбасын сақтап қалудың жолдары 
қарастырылуда. 2011 жылдан бастап 
«Қамқорлық» дағдарыс орталығы тұр-
мыстық зорлық-зомбылық көрген жан-
дарды қолдау мақсатында жұмыс істеп 
келеді. Мұнда ерлі-зайыптыларға пси-
хологиялық,  құқықтық, әлеуметтік, 
медициналық, мәдени, экономикалық 
тұрғыда бірқатар қызмет көрсетіледі. 
Өткен жылы орталықта 210 адам тір-
келсе, биылғы жылдың алғашқы тоқса-
нында 96 адам қызмет алған.

– Орталық құрылған 9 жылда бай-
қағаным, қазіргі жастардың көбі отба-
сын құруға психологиялық, материал-
дық, әлеуметтік жағынан дайын емес. 
Шаңырақ көтерген жастарға алғашқы 
5 жылда үлкен қолдау керек. Қазіргі 
жағдай отбасы институтын қалыпта-
стыру маңыздылығын айқындап отыр. 
Орталық отбасын сақтап қалу мақса-
тындағы жобаларды бастап та кетті. 
Алдағы уақытта мобильді қызмет көр-
сету жобасын ұйымдастырмақшымыз. 
Әйелдер тұрмыстық зорлық-зомбылық 
мәселелері бойынша шағым түсірсе, 
мобильді топ көмекке келеді. Бұрын 
отбасында жәбір көрген нәзік жандар 
102-ге хабарласып, полицияға шағым 
білдіретін. Әрине, бұл оқиғадан соң 
ата-ене, күйеуі оған басқа көзқарас 
танытып, сенімсіздік білдіретіні бел-
гілі. Мұндай жағдайдың алдын алу 
үшін енді жеке байланыс нөмірі бола-
ды. Алдымен телефон арқылы әлеу­
меттік қызмет көрсетіліп, мүлдем ме-
диация жасауға мүмкіндік болмаса, 
онда мамандар қауіп төнген әйел мен 
балаларын орталыққа әкеліп, арнаулы 
әлеуметтік қызмет алуға шешім қабыл-
дайды. Сондай-ақ, отбасы құндылығын 
қадірлеуді мектеп партасынан бастау 
керек, оқушыларды өнегелі шаңырақ 
иелерімен, ғалым, белгілі тұлғалармен 
сұхбаттастырып, кездесу ұйымдасты-
ру маңызды, – деді орталық директоры 
Жандос Тұсмағанбетов. 

– Халық қалаулысы атан­
ғаныңызға да үш жыл уақыт 
болды. Елге берген уәде, сай­
лауалды бағдарламалардың 
орындалуының нәтижесі се­
зілетін кезең. Үш жылдың 
есебі ретінде атқарылған жұ­
мыстарды айтып өтсеңіз.

– Менің сайлау округіме 
Жаңақорған кенті, Кейден 
ауылдық округі, Аққұм, Қауық 
елді мекендері қарайды. Осы 
округте өзекті мәселелердің 
шешімін табуына ықпал етіп 
келемін. Атап айтар болсақ, 
Аққұм елді мекені кезінде 
теміржол разъезінің қарамағын-
да болған. Бұл елді мекенде 
мектеп, фельдшерлік-акушер-
лік пункт кезінде асар әдісімен 
салынған, жол мәселесі қиын 
еді. Сайлаушылармен кездесуде 
олардың үш тілегі осы болатын. 
Бұл мәселе бүгінде толығымен 
шешімін тапты. Ендігі мәселе 
– ауыз су. Елді мекенге Талап 
су құбыры арқылы ауыз су ке-
луі тиіс. Қазір жобасы нақты-
ланды. Жыл аяғына дейін бұл 
мәселе шешімін табады деген 
ойдамыз. Өткен жылы ауылда 
мешіт салынды. Қыс мезгілінде 
мешітті отын-көмірмен қамта-
масыз етуге көмектестім. Бір 
сөзбен айтқанда, салыстыр­
малы түрде қарасақ, бір ауыл-
дың өзінде бірқатар мәселе 
шешімін тауып, елдің еңсесі 
көтеріліп қалды. 

Кейден ауылының мәсе-
лесі – жол. Ауылдағы үш кө-
шенің біреуіне жол салынды. 
Аяқ су да шешімін таппаған 
мәселенің бірі болса, қазір на-
сос қойылып, ел егін егуде су 
тапшылығын сезінбеуде. Тағы 
бір шешімін тапқан мәселе 
– бір шаруашылыққа электр 
желісінің тартылуы. Анығын 
айтқанда, «Сарман тастақ» 
шаруашылығы тас өңдеумен 
айналысады екен. Өңірімізде 
кәсіпкерлікке көп қолдау жа-
салып жатқан тұста кәсіпкер 
ісінің алға басуына қолдау жа-
садық. Сондай-ақ, «Бекарыс 
и К» кооперативіне де электр 
желісі тартылды. Мұнан бөлек, 
ардагерлерге ауданның ты-
ныс-тіршілігінен хабардар 
ететін аудандық газетті жаздыр­
тып беруді дәстүрге айналдыр-
дық. 

– Депутат атақ емес, ел 
сенімін арқалаған жауапкер­
шілік. Сіз қалай айтар едіңіз?

– Халық пен билік ара-
сындағы байланысты нығайту 
қызметіне аса жауапкершілік 
керек. Халықтың тілегін орын-
дауға қызмет ету – міндет. 
Әрине, елмен жұмыс істеудің 
қызығы мен қиындығы  қатар 
жүреді. Тіршілік барда сұра-
ныс таусылмайды. Жарық, су, 
мектеп, жол сияқты ел игілігі-
не ортақ мәселелерден бөлек, 
жеке мәселелермен де айна-
лысып жатамыз. Осы орайда 
менің айтарым, жеке адамның 
мәселесіне немқұрайлы қарау­
ға болмайды. Себебі, әрбір тұр­
ғынның шешілмеген мәселесі 
қоғамдағы өзекті проблемаға 
айналады. Мәселен, өткенде 
бір тұрғын қабылдауға келді. 
Инсульт алғаннан кейін бір 
қол, бір аяғы жансызданып 
қалған. Жұмысқа жарамайты-
ны анық. Алайда мүгедектік 
тағайындалмаған. Жұмыс істе-
мек түгілі, адамның қолына қа-
рап қалған жанның жағдайын 
зерттеп қарасақ, мүгедектікке 
шығудың өз талабы бар екен. 
Ол бірнеше рет ауруханаға 

жату керек дегендей. Ауруха-
наға жату үшін квота күту ке-
рек. Меніңше,  жағдайы көзге 
көрініп тұрған жанды әуре-сар-
саңға салмай, бірден мүгедек-
тікке шығару заң шеңберінде 
қарастырылу қажет. Бүгінде 
қоғамда көп өзгерістер болып 
жатыр. Бұл мәселе де шешімін 
табады деп ойлаймын.

Әр айдың соңғы жұмасында 
қоғамдық қабылдау жасаймын. 
Тұрғындардың талап-тілегін 
тыңдауға және шешімін таб­
уына депутат ретінде ықпал 
жасауға әрдайым дайынмын.

– Шынайы бағаны беретін 
халық. Елден қандай баға 
алып жүрсіз?

– Осы күнге дейін сын 
естімедім. Есеп беру кезінде 
біткен іске ризашылығын біл-
діріп жатады. Әрине, уақыт 
талабы басқа. Шешімін табуы 
тиіс мәселелер бар. Бәрі де өз 
кезегімен болады деп есептей-
мін.

– Қоғамда қандай мәселе 
сізді ойландырады?

– Елімізде жалғызбасты 
аналардың көбейгені ойлан-
дырады. Бұл қоғамның үлкен 
қасіреті дер едім. Ол бір отба-
сының емес, елдің мәселесі. Се-
бебі, болашақ ұрпақты жалғыз-
басты аналар тәрбиелеп жатыр. 
Олардың балалық шағы қалай 
өтіп жатыр? Ол ертең көкейі-
не нендей ой түйіп өседі?! Ұлт 
болашағын ойласақ, жастардың 
отбасылық өмірге бейімделуіне 
ерекше назар аударуымыз ке-
рек. Отбасы деген шағын мем-
лекетінің іргесі мықты болуы-
на әрбір адам жауапты екенін 
ұғындыру қажет.

Тағы бір ойландыратыны 
ата кәсіпті әлде де дамытсақ 
деймін. Еттен бас тартпай-
тын қазақ мал басын көбейту-
ге еңбек ету керек. Қазір еттің 
бағасы өсті деп қиналамыз. 
Ел экономикасын мал шаруа­
шылығын дамыту арқылы көте-
руге болады.

– Аманат арқалаған жан­
дарға бейқамдық жараспай­
тыны анық. Сергек депутат­
тардың қатарынансыз ба?

– Ел игілігі үшін шешімін 
табуы тиіс мәселені айтпай 
қалған кезім жоқ. Әрдайым 
елдің ортасындамын. Сайлау 
округімдегі өзекті мәселелердің 
бәрін білемін. Қазір де бірқатар 
мәселенің шешімін табуына 
жұмыс жасаудамын. Мәселен, 
Шалқия елді мекеніндегі 1200 
орындық мектеп күрделі жөн-
деуді қажет етеді. Жобалық 
құжаты жасалды. Енді қаржы 
мәселесі шешілсе дейміз.

Мұнан бөлек аудандағы 
«Ауған соғысы ардагерлер 
ұйымы» кітап шығаруға көмек 
сұрады. Қазір кітап дайындалу 
үстінде.

– Өңірде мұнай көлемінің 
азаюының зауыт жұмысына 
әсері қандай?

– Бізде аз көлемде ғана 
мұнай өңделетіндіктен, әсері 
сезілді деп айта алмаймын. Біз-
дегі мәселе басқа: шикі мұнай 
алу мәселесі. Зауыт жұмыс 
істеуге дайын, алайда шикізат 
жоқ. Мұнай компаниялары ірі 
зауыттармен жұмыс істейді. 
Бұл мәселені кезінде облыс бас-
шылығы тиісті министрлікке  
жазды. Алайда, нәтиже болма-
ды. Себебі, елімізде заң бойын-
ша жылына 400 мың тоннадан 
төмен мұнай өңдейтін зауыттар 
шикізатты нарықтан өзі іздеп 
табуы тиіс. Алайда, нарықтан 
іздейтіндей бізде биржа жоқ. 
Бұл мәселені депутат ретінде 
көтердім. Облыс орталығын 
жылумен қамтамасыз ететін 
жылу электр орталығы және 
Қазалы, Байқоңыр қалаларын-
дағы жылу орталықтарына қыс 
мезгілінде қажет мазутты сырт-
тан тасымай-ақ, өзімізде өндір-
се шығын да аз болар еді, әрі 
бұл жергілікті кәсіпкерлікке де 
үлкен қолдау.

– Рахмет.

Әңгімелескен
Гүлмира ДІЛДӘБЕКОВА,

«Сыр бойы».

Жангелді Ысқақ, облыстық мәслихат депутаты:

Халық қалаулысы болу – үлкен жауапкершілік. Елдің 
мұң-мұқтажын тыңдап ғана қоймай, түйткілді мәселенің 
түйінін шешуге ықпал ету депутат үшін үлкен міндет. 
Бүгінде жергілікті мәслихат депутаттары өз міндеттерін 
қалай атқарып жүр? Осы орайда облыстық мәслихатқа 
№28 Жаңақорған сайлау округінен сайланған депутат «Аз 
тонналық мұнай өңдеу зауыты» ЖШС атқарушы дирек­
торы Жангелді Ысқақпен пікірлесудің сәті түсті.

«Қарапайым 
тұрғынның 
мәселесі – 
қоғамның 
мәселесі» Ажырасу – 

ұлтқа төнген қауіп

1-бет.

Дерек пен дәйек. Қызылорда облысы соттарына некеден 
ажырасу санатында 2018 жылы 2282 талап арыз түсіп, оның 
1460-ы ажырасқан. Ал, 2019 жылдың 5 айында 1431 талап арыз 
түсіп, 700 неке бұзылып отыр.

Тақырыптың тоқетері. «Мерейлі отбасы» ұлттық байқауы неліктен жыл 
сайын өткізіледі? Облыс соттарына «Отбасылық сот» пилоттық жобасы ен-
гізілмек. Неге керек ол? Себеп: шаңырақтың шайқалмауы мемлекет үшін маңы-
зды. Бірақ, билік араласа алмайтын да дүниелер бар. Ол – әр үйдегі тәрбие мен 
адамдардың сана-сезімі. Өз болашағың, қала берді, баланың ертеңін дұрыс ой-
ластыру әркімнің тек өзіне байланысты. 

Елімізде Димаш Құдайбергеннің әнін, болмысын жақсы көретіндер көп. 
Жуырда ол Дана Нұржігітке берген сұхбатында «Мен қай елде жүрмейін, бо-
лашақ жарым міндетті түрде ата-әжем, ата-анамның қасында жүреді. Сол 
кісілердің қасында тұрады. Бөлек тұру... қызғанамын мен. Үйдегі үлкен кісілерді 
артымдағы Мансұрға беріп қоймаймын. Үлкені бар үй – қазыналы үй деп ай-
тады ғой. Мен өз қазынамнан айырылғым келмейді. Бауырларыммен бірге үл-
кен  бір  ошақ басында ұзақ ғұмыр кешсек деп армандаймын» деген болатын. 
Есті сөз. Осы біз Димаштың өнеріне тамсана бермей, арманынан да үлгі алсақ 
қайтеді?

Халық үнінің жаршысы болу 
– аса абыройлы, жауапты міндет. 
Осындай ұжымға басшылық жа­
сау екінің біріне жүктеле бер­
мейтіні белгілі. Мұндай қызмет­
ті журналистиканың біраз 
соқпақтарынан өткен, тәжірибесі 
мол, ұйымдастыру  қабілеті бар, 
сонымен бірге  шығармашылық 
жұмыспен айналысатын ұжымның 
ойынан шыға алатын тұлғалар 
ғана абыроймен атқарып шыға 
алады. «Сыр бойы» газетінде 
осындай жауапты міндетті абы­
роймен атқарып, құрметпен зей­
неткерлікке шыққан жандардың 
бірі – Жұматәли Әбдіраман.

Жұмекең айдынды Арал ауда­
нының түлегі. Осы аудандағы  Бө­
ген ауылында 1954 жылы 21 қазанда 
балықшы отбасында дүние есігін 
ашқан. Ол жастайынан жазуға әу­
ес болады. Он бір жасында есімі 
тасқа басылып, жазған мақалалары 
«Балдырған, «Қазақстан пионері», 
«Толқын» басылымдарында жа­
рық көріп жатты. Содан бала тілші 
атанды.  Бұл, әрине, оған үлкен 
шабыт әкелді. Журналист бол­
сам деген арманын ұштай түсті. 
Мектептен кейін бірден оқуға 
түсе алмай қалған жас жігіт екі 
жыл әскер қатарында жүрген ке­
зінде де осы ойынан айныған жоқ. 
Әскерден келгеннен кейін ғана 
мақсатына жетіп, С.Киров атын­
дағы ҚазМУ-дың журналистика 
факультетінің студенті атанды. 
Бұл 1975 жыл болатын. Арман 
қуып, Алматыға келген кілең «сен 
тұр, мен атайын» дейтін болашақ 
ақын-жазушылардың арасында 
Жұматәли елеусіз қалған жоқ. Бі­
рінші курстың өзінде мақала, ре­
портаж дайындап келу туралы тап­
сырма берілгенде 4-5 беттік әңгіме, 
новелла жазып келетін еді. Оның 
алғашқы әңгімелеріне белгілі 
жазушылардың пікір білдірген 
кездері болды. Жұмекеңнің ре­
дакторлық жолы университет қа­
бырғасында жүргенде-ақ басталды 
деуге болады. Өйткені курстағы 
оқу-тәжірибе газетінің редактор­
лығы оған жүктелген еді.

1980 жылы университетті бітір­
геннен кейін еңбек жолы Сырдария 
аудандық «Сырдария» газетінде 
әдеби қызметкерден басталды. Ал 
1985 жылы Жақсылық Рахматулла 
осы басылымның бас редакторы 
болып келгеннен кейін қабілетті де 
қаламы ұшқыр журналисті танып,  
жауапты хатшылыққа бекітеді. 

Сыпсың сөз жат, 
жаны сүйген тазаны, 

Бірде макет, бірде очерк 
жазады.

Үлестіріп отырса да ай сайын, 
Ортаймаған қаламақы қазаны, – 

деген әзіл өлеңін кейіпкерімізге са­
тирик ақын Орынбасар Әлжік  осы 
жылдары арнаған еді.

Содан соң редактордың орын­
басары болды. Ал 1992-1999 
жылдар аралығында  еңбек жолы 
облтелерадиокомпанияда редак­
тор, телекомментатор, бас редак­
тор болып жалғасты. Жұмекеңнің 
ұйымдастырушылық қабілеті 1999 
жылы Арал аудандық «Толқын» 
газеті баспасының бас редактор-ди­
ректоры қызметін атқарған кезеңде 
жаңа қырынан көрінді. Нарықтық 
кезеңнің қиындықтарын бастан ке­
шіп жатқан «толқындықтардың» 
жағдайы мәз емес-ті. Жаңа бас­
шы алғашқы сәттен қорғасынмен 
шығатын газетті компьютер­
ге көшіруді қолға алды. Аудан 
әкімдігінің қолдауымен компью­
терлік орталық алынып, газет 
Қызылордада офсеттік тәсілмен 
басыла бастады. Кейін шағын 
баспахана алып, өздерінде шыға­

ратын дәрежеге жетті. Осылай­
ша «Толқын» газеті облыстағы 
аудандық басылымдар арасынан 
алғаш рет жаңа технологияға 
көшті. Қорғасыннан құтылған сол 
бір кезеңді байырғы журналистер 
бүгінде ризашылықпен еске алып 
отырады. Газеттің 70 жылдығының 
тойлануы да ауданның рухани 
өміріне серпін әкелді. Аудандық га­
зет жұмысын бір жолға қойғаннан 
кейін Жұмекең 2004 жылы облыс 
орталығына ауысып, «Қызылорда» 
газетінде редакторлық етті. 

Ал «Сыр бойы» газетіндегі 
еңбек жолы 2006 жылы басталды. 
Тәжірибесі толысқан, қарымды 
журналист облыстың бас газетінде 
өз қолтаңбасымен көрінді. Әсіресе 
жанына жақын Арал тақырыбын 
тереңдете жазып, оның өткені 
мен бүгінін, қайта оралған теңіз 
тынысын халыққа жеткізуге 
асықты. Осы жылдары ол  бөлім 
меңгерушісі, бас редактордың 
коммерция жөніндегі орынбасары 
қызметтерін атқарды. 

2013 жылы көктемде облыстық 
газеттің жаңа бас редакторын таға­
йындайтын шақ туды. Ұсынылған 
3-4 кандидаттың ішінен таңдау 
Ж.Әбдіраманға түсті.	

Бас редактор аймақтың әлеу­
меттік-экономикалық даму бағыты 
мен өңірде іске асырылып жатқан 
реформалардың орындалу барысы 
газетте шынайы көрініс табуына 
үздіксіз жұмыс жүргізіп отыр­
ды. Сонымен бірге тақырыптық 
материалдарға басымдылық бері­
ліп, «Мектептерде ер мұғалім неге 
аз?», «Сыр күріші бренд бола ала 
ма?», «Күре жолдарға керуен сарай­
лар керек», «Арал мұнайы: ақиқат 
пен аңыз» секілді мақалалар өзекті 
мәселелерді көтерді. Проблемалық 
актуалдық тақырыптарға жур­
налистік зерттеулер жүргізілді. 
Сондай-ақ, журналистер облысқа 
қатысты басталған бастамалар­
ды іліп алып кететін. Тілшілердің 
«Сарыарқа газы Сырдан бастау 
ала ма?» деп үш жыл бұрын 
жазғандары қазір шындыққа ай­
налғанына бәріміз куәміз. «Бо­
зой-Қызылорда-Шымкент» газ 
магистралін көтерген де облыс­
тық газеттің тілшілері болатын. 
Қызылорда қаласында дарияның 
Сол жағалауын трендке айнал­
дырған да «Сыр бойы» болды.  
Әлбетте, ата басылым сонымен 
қатар осы жылдары атамұра мен 
ұлттық құндылықтарды құнт­
тап, салт-дәстүрлерді насихаттау, 
мемлекеттік тілді асқақтату, ұлт­
аралық, дінаралық келісімді сақтау, 
патриотизм мен адамгершілік қа­
сиеттерді үндеу бағытынан бір 
ауытқыған емес.

Газет шығару оңай емес. Оның 
әр нөмірі жоспарлаудан бастап, 
түннің бір уағына дейін тынымсыз 
еңбектен тұрады. 

Қарымды қаламгердің Арал 
проблемалары туралы көптеген 
мақалалары түрлі жинақтарға ен­
ді. Ж.Әбдіраман басшылық жаса­
ған жылдары «Сыр бойы» кадрлар 
мектебіне, ұстаханасына айналды 
деуге болады. Газет журналис­
терінің бір шоғыры аудандық 
газеттердің бас редакторлығына 
тағайындалды. Олар Жұматәли 
ағаларынан көп нәрсе үйренген 
болатын. Ол осы қызметте жүр­
генде «Сыр медиа» басшылығы 
қолдауымен ата басылымның 85 
жылдық мерейтойының өз дең­
гейінде аталып өтуіне лайықты 
үлесін қосты.

Баспасөз саласындағы көп 
жылғы жемісті еңбегі үшін ҚР 
Ақпарат министрлігінің, Қазақстан 
Журналистер одағының, облыстың 
Құрмет грамоталарымен марапат­
талды. «ҚР Ақпарат саласының 
үздігі» төсбелгісінің иегері. Ұл-қыз 
өсірген ағамыз жұбайы Қарлығаш 
екеуі бүгінде немерелерінің сүйікті 
атасы мен әжесі. Екі аудандық га­
зетке басшылық жасап, облыс 
баспасөзінің қарашаңырағына же­
текшілік еткен ол үлкен өмір мек­
тебінен өтті. 

Жұмекеңнің бойынан кешегі 
аға ұрпақтың кәсібіне берілгендік, 
адалдық және аз сөйлеп, көп тыңдау 
сияқты қасиеттерін байқауға 
болады. Ұстаз тәлімгердің бұл 
ерекшелігі шәкірттерге таптыр­
майтын қазына. Бүгінде төртінші 
биліктің тарланы атанған азаматқа 
қаламыңмен халқыңа қызмет ете 
бер демекпіз.

Жұмекең 
салған жол

Тоқсан жылдық тарихы бар облыстық басылым – Сыр 
елінің сырлы шежіресіне айналды. Қарашаңырақта әдебиетіміз 
бен баспасөзіміздің талай майталмандары тер төгіп, әр кезеңдегі 
тыныс-тіршілікті таңбалады.  Өткен мен бүгіннің алтын көпірі 
іспеттес, кешегінің көзін көріп, сөзін тыңдатқан аға буын 
өкілдеріне құрметпен қараймыз. 

Ыдырыс ТӘЖІҰЛЫ.

Еңбегі еленгендер ішінде дәл осын­
дай марапатпен мерейі үстем болған 
Пахмаддин Айнақожаев та бар. Оның 
журналистикадағы алғашқы қадамы 
Жаңақорған аудандық баспаханасын­
да басталды. Аудандық «Коммунизм 
жолы» газетінде корректор, бөлім 

меңгерушісі, редактордың орынба­
сары, баспахана директоры, аудан 
әкімі аппараты ішкі саясат  бөлімінің 
меңгерушісі, аудан әкімі аппараты ішкі 
саясат және ұйымдастыру-бақылау 
бөлімдерінің бас маманы, баспасөз хат­
шысы қызметтерін абыроймен атқарды. 
Қазірде зейнетте болса да, қоғамдық-
саяси өмірге белсене араласады.  

Ақпарат саласының үздігі атану 
әр журналистің арманы десек бола­
ды. Көтерілген мәселенің шешімін 
қалам құдіретімен шешетін тілші үшін 
оқырманның ықыласына бөленуден 
артық бақыт жоқ. Жиырма жыл­
дан астам журналистика саласында 
қызмет етіп келе жатқан Жұмабек 
Табынбаев «Ақпарат саласының 

үздігі» төсбелгісімен марапатталды. 
Арал, Қазалы аудандары бойынша 
газетіміздің меншікті тілшісі ретінде 
аймақтың дамуына өз үлесін қосуда. 
Өз оқырмандарына «Өмір – керуен», 
«Қара кемпір» сынды кітаптарымен де 
таныс. Әріптесімізге шығармашылық 
шыңнан көріне беруіне тілектестік 
білдіреміз!

Құрмет төріндегі әріптестер 

Бұрын газет қалай басылды, қан­
дай қиындықтар болды? Қазіргі же­
тістік қандай?  Бұл сұрақтың жауабы 
газеттің бел ортасында жүрген мені де 
қызықтырады. Себебі, біздің міндетіміз 
ақпарды жедел түрде жазып беру. Онан 
кейінгі жұмысты дизайнерлер мен 
баспа мамандары жасайтындықтан 
оған көңіл аудармайды екенбіз. Яғни, 
таңертең жететін бір бума газет үшін 
баспаханадағылардың түнімен еңбек­
тенетіні бізге беймәлім. 

Сонымен... Газеттің ой мен қыр­
дағы жүздеген авторлары мен тілші­
лері жазған хат-хабар әуелі редак­
ция бөлімдерінде қорытылады. Бетке 
түседі, одан кейін баспаханаға жібе­
ріліп жатады. 

Бұрынғы әріпті қолмен теретін 
жағдай қазір келмеске кетті. Соңғы 
уақытта техниканың жедел дамығаны 
соншалық, бұрынғымен мүлдем са­
лыстыруға келмейді. Компьютерлен­
дірілген заманда барлығын ақылды 
техникалар іске асырады. Тек қажетті 
тетіктерді басып, реттілікті сақтап 
отырсаңыз болғаны. 

Баспаханада 40 жылдан астам уақыт 
бойы еңбек еткен Бақытжан Қайымов 
ағамыз ертеректегі техникалармен га­
зет шығарудың машақатының көп  еке­

нін айтады. 
– “Сыр бойы” газетінің басылуы­

на атсалысып жүргеніме 40 жылдан 
асыпты. Ол кезде бір басылымның 
нұсқасын дайындау үшін бір күн уақыт 
кететін. Қызметкерлер екі ауысым­
мен жұмыс жасайтынбыз. Əркімнің өз 
міндеті бар. Барлығын қолмен дайын­
даймыз. Газеттің мəтіндерін арнайы 
аппаратпен тереді. Ал, екінші жағынан 
əріптер түсіп тұратын. Одан кейін 
оған металл құйылады. Толық дайын 
болғасын ғана баспаға жібереді. Ал­
дын ала дайындаудың өзіне күнұзақ 
жүретін едік. Бір құйма 18 келі бола­
ды. Кәдімгідей қажырлы еңбекті талап 
ететін. Бүгінгідей интернетпен жұмыс 
деген жоқ. Газеттің келесі номерін 
шығару үшін екінші ауысымдағы 
жұмысшылар келіп жатады. Алдыңғы 
пайдаланылған металды қайта ерітіп, 
жаңасын дайындайды, – деді ол. 

Түрлі  техниканың зор мүмкіндігіне 
иек артып алған біздер үшін бір кездегі 
баспа жұмысы ертегідей көрінгені 
жасырын емес. Қағаз бетіндегі жа­
зулар үшін, металл еріту жұмысы да 
таңғалдырмай қоймады. Тіпті, газет 
бетіне түсетін əріптерді, таңбаларды 
қолға ұстап, жинап жүретіндеріне 
қазіргілердің сенуі қиын-ау. 

 Бүгінде бір газетті шығару үшін 
ондаған адам күш жұмсайтын замандар 
өтті. Қазір бəрі басқаша. Негізгі екі-
үш маман болса, жетіп жатыр. Дайын 
бет интернетпен редакциядан баспаға 
жіберіледі. Ол жақта нұсқасын бір 
тексереді де қалғанын техникаға тап­
сырады.

 – Ол кезде газет араға күн салмай 
шығатын. Халық басылымдарды қалт 
жібермей қарап, буы басылмай оқып 
шығуға тырысатын еді. Ол тұста «Ле­
нин жолы» деген атпен шығып тұрған 
басылымның таралымы 50 мыңға 
дейін, тіпті, 70 мыңға жеткен кездері 
болды. Әр әріпті құятындықтан, бас­
паханада бір газетті шығару үшін 
шығармашылық ұжымнан бөлек қы­
рықтан аса адам еңбек ететін, – дейді 
Бақытжан Қайымов.

2013 жылдан бері  “Сыр медиа” 

серіктестігінде жаңа үлгідегі техноло­
гиямен қамтылған баспахана жұмыс 
жасап келеді. Қазіргі таңда онда 7 ау­
дан, бір қалалық және 3 облыстық га­
зет басылады. Одан бөлек алыс-жақын 
аймақтардың газеттерін қосқанда  30-
дан аса басылым осы баспаханада 
басылып, жер-жерге тарайды. Зама­
науи құрылғының жетістіктерін ескер­
сек, қазіргі таңда газет басу жұмысы 
әлдеқайда жеңілдеген.

– Газетті тегіс қырқып, беттерін 
рет-ретімен орналастырып бүктеу және 
оларды санап, пластик лентамен бума-
бума етіп байлап жайғастыру расымен 
біршама жеңілдеді. Бұрынғы кезде бұл 
тірліктерге де күндік уақытты арнауға 
тура келетін.  Қырық адам жасайтын 
жұмысты қазір 11 адам атқарады. 

Жаңа құрылғылар арқылы га­
зет әп-сәтте дайын болады. Мәсе­
лен, неміс технологиясымен дайын­
далған «CITYLINE EXPRESS» 
баспа станогының көмегі өте зор. Үнді­
станнан әкелінген қондырғы А2 және 
А3 форматтағы 40 беттік газетті, оның 
ішінде 16 бетін толық түрлі түсті етіп 1 
сағатта 35 000 данамен шығара алады. 
Баспахананың газетке пайдаланылатын 
қағаздан бөлек, тығыздығы 65 мг-дық 
офсеттік ақ қағазбен басуға да тапсы­
рыс қабылдау мүмкіндігі бар, – деді ба­
спахана директоры Б.Қайымов.

Міне, басылымның шығуына атса­
лысып жатқан баспахананың бүгінгі 
тыныс-тіршілігі осындай. Жалпы, 
жыл өткен сайын баспасөз саласының 
мамандары да газет-журнал сапа­
сына мән беріп, жаңа технология 
дәуірінің мүмкіндіктерін басылым 
беттерінен көрсетуге тырысуда. Бұл 
баспахана қызметіне деген сұраныстың 
артқандығын білдірсе керек. Өз 
кезегінде “Сыр медиа” ЖШС бапахана­
сы да бұл үдеден шығатыны сөзсіз.

Басылым және баспахана
Газет жұмысы – қызығы мен қиындығы қатар жүретін, үнемі 

ізденісті, жаңашылдықты талап ететін еңбек. Демек, халықпен бірге біте 
қайнасып, елдің мұң-мұқтажын, қоғамда орын алып жатқан жағдайдың  
жай-жапсарын жеткізіп, елдің түкпір-түкпірінен хабар беріп жүрген 
тілшілер қауымының еңбегі зор екені сөзсіз. Дегенмен, газет жұмысын 
айтқан кезде көбіне журналистердің еселі еңбегі сөз болып, баспасөздің 
ажырамас бөлігі саналатын баспахана қызметі қағажу қалып қойып 
жатады. Тіпті, бұл саладағылардың атқаратын бейнетін біріміз білсек, 
біріміз білмейміз. Облыстық “Сыр бойы” газетінің тоқсан жылдық 
мерекесі қарсаңында “Сыр медиа” ЖШС баспаханасының жұмысын 
таныстыруды жөн көрдік.

Мейрамгүл ДАУЫЛБАЙҚЫЗЫ.

ҚР Ұлттық кітапханасының мерзімді 
басылымдар қызметі оқу залында «Сыр 
бойы» газетінің 90 жылдығына арналған 
көрме өтті. 

 Шараға келушілерге басылымның тарихы, әр 
жылдары газетте қызмет еткен ақын-жазушылар 
мен журналистер туындылары ұсынылды. Со­
нымен қатар, газеттің түрлі тарихи кезеңдерге 
арналған арнайы нөмірлері де сөреден табылды.

– «Сыр бойы» – алдына қоятын нақты жос­
пары бар өміршең газет. Оқырманға қажетті 

мағлұматтар мен тың дүниелер топтастырылған 
арнаулы беттері мен айдарлары тұрақты жұмыс 
істейді. 90 жыл ішінде талай талантты қаламгерлер 
қанат қақты, жүздеген шәкірт тәрбиеленді. Өзінің 
қоғамдық-саяси қызметінен тыс аймақ халқының 
айнасына айналып, ақпараттық-танымдық 
қызмет те көрсетеді. Бүгінде сырбойылық 
оқырмандардың олжасына айналған газет 
ұжымына шығармашылық табыс пен асқақ абы­
рой тілеймін, – деді белгілі қаламгер Т.Дайрабай.

«СБ» ақпарат.

90 жылдыққа
арналған көрме

Айсәуле ҚАРАПАЕВА.

Сыр баспасөзінің да-
муына саналы ғұмырын 
арнаған жанның бірі – Расул 
Серіков. Облыстық «Сыр 
бойы» газетінде көп жыл 
жауапты хатшы болған жур-
налист жуырда «Қазақстан 
журналистикасының 
қайраткері» атағын алды. На-
граданы қоғамдық негіздегі 
республикалық  марапат-
тау жөніндегі комиссияның 
төрағасы, «Президент және 
халық» газетінің бас директо-
ры М.Тоқашбаев табыс етті. 
Баспасөз ісіне өлшеусіз үлес 
қосқан оның өнегелі өмірі 
кейінгі жастарға үлгі. Бүгінде 
бейнетінің зейнетін көріп 
отырған ардагер журналистке 
абыройыңыз арта берсін дейміз!

– Якияев, сен байланысшы бо­
ласың! – деді.

– Құп, жолдас командир!
Сөйтіп, Сталинград майданы­

ның құрамындағы 260-атқыштар 
дивизиясының 783-артиллерия 
полкінің бірінші батареясында 
байланысшы болып, төрт ай бойы 
жаңбырша жауған оқтың астын­
да жүрді. Төрт ай деген сөз айтуға 
ғана оңай. Әйтпесе, ол күні-түні 
бірдей жүгіріс, жүгіріс емес-ау, 
сәт сайын шайқас. Тіпті, ашығын 
айтсақ, төніп тұрған ажал. Сол 
ажал осы төрт ай ішінде Едіге Яки­
яевпен әлденеше рет бетпе-бет 
келіп кездесті де. Алайда, дивизия­
да «қатқан қара бала» атанған бай­
ланысшы талай тар кезеңнен  сы­
тылып шығып, өз ісін жалғастыра 
берді... 

Байланыс кабелі соғыста сна­
рядтың жарқыншығынан да, оқтан 
да үзіледі. Және күн-түнге қара­
майды. Таң біліне ұйқы әбден қыс­
қан шақта да. 

– Якияев қайдасың? – дейді. 
– Мен мұндамын, – дейді ол 

атып тұрып.
– Алғы шепке жет, бізді байла­

ныстыр!
Якияев түн жамылып зытып 

барады. Аз-кем ұзағасын сорайған 
үшеуді көзі шалды. Бұлар неміс 
барлаушылары екенін ол айна қа­
тесіз  таныды да, байқатпай өтіп 
кетуге бел байлады. Жо-оқ, олар 
да көрді. Оқ жаудырды. Бұл кезде 
Якияев ұтымды позицияға бекініп 
үлгерген еді. Екеуін көзбе-көз жай­
ратты да ілгері жылжыды. Үзілген 
кабельді жалғап, байланыс жал­
ғасқан тұста пулеметтен оқ жау­
ды. Едіге қарайған үйлерге қарай 
қиыстады. Дивизияның 1026-жаяу 
әскер полкінің  жауынгерлері қала­
ның трактор зауыты аймағында, 
алғы шепте немістердің шабуылына 
тойтарыс беріп тұрған-ды. Якияев 
ығыса-ығыса сол маңнан шығыпты. 
Атыс күшейді. Немістердің контр­
атакаға шыққаны белгілі болды. 
Едіге бой тасалап траншеяға түсіп 
еді, жайраған өліктерге тап болды. 
Іле  әлдекім  алқымынан ала түсті. 

– Тоқта, мен совет солдатымын! 
– деді Едіге тұттығып.

– Давай, патрон! – деді ол атып 
тұрған станковой пулеметіне қайта 
жүгіріп.

Қараңғыда әлгі кісінің жүзі 
көрінбеді. Бірақ «давай, патрон» 
деген акцентіне қарағанда не қазақ, 
не өзбек боларсың-ау деп жора­
малдады Едіге. Атыс саябырлаған 
кезде:

– Жерлес, қайдансың? – деп еді.   
– Мен аралдық Сұлтан Беке­

товпін, – деді.
– Мен аралдық Едіге Якияев!.. 

Траншея ішінде достық құшақтар 
айқаса кетті. 

***
Қырық төртінші жылдың жа­

ңа жылын Едіге Якияев сыз 
окопта қарсы алды. Бұл кезде 
Белоруссияның Жлобин қаласы­
нан онбес шақырым шамасында 
қорғаныста жатыр еді. Енді ой­

ланса – соғысқа кірген уақыт 
ішінде едәуір көлемді шарлағанға 
ұқсайды. Бұған дейін, яғни 1943 
жылдың ақпанынан немесе Ста­
линград шайқасынан кейінгі уақыт 
ішінде талай қантөгістің куәсі 
болды. Талай боздақтардан айы­
рылды. Бұлардың дивизиясы Ста­
линград шайқасынан кейін Тула 
қаласы маңындағы далалық май­
данның құрамында болды. Ал, 
1943 жылдың маусымынан Брянск 
майданының құрамына еніп, не­
містер Орел-Курск иініне шабу­
ыл жасаған кезде бұлар Брянск 
бағытында тұрып, жаудың тантері 
мен  жаяу әскерлерінің сұрапыл 
шабуылдарына тойтарыс берді. 
Сол дивизияның 1026-жаяу-әскер 
полкіндегі Қазалы қаласындағы 
ауыл шаруашылығы техникумын 
Едігемен бірге бітірген қоста­
найлық   И.Волошенко мен Н.Крав­
ченко осы шайқас күндері ерлікпен 
қаза тапты. Олар Орел-Курск жә­
не Брянск облыстарын жаудан 
азат ете отырып, 1943 жылдың 
қыркүйегінде Белоруссия жеріне 
шыққан еді. Бірінші Белоруссия 
майданының екінші Армиясының 
құрамына енген бұлардың диви­
зиясына Днепр өзенінің Сок деп 

аталатын саласынан өтіп, шеп құру 
тапсырылды. Барлаушылар мен 
радистер взвод командирі морд­
виндік жас лейтенант Владимир 
Беловтың бастауымен буылған 
ағаштарға мініп, жол-жөнекей бір 
жолдасынан айырылып, өзгелері 
есен-сау арғы жағалауға жетті. 
Жағалаудың ені небәрі 100-150 
метр екен. Жаяу әскерлермен тізе 
қоса соғыса отырып, плацдармды 
бес жүз метрге дейін кеңейтіп, шеп 
құрып бекінді. Бұларға жүктелген 
міндет – жасырын позициядағы 
батареяның атысын бақылап, атыл­
ған снарядтардың дәл түсу-түс­
пеуін анықтау және жаудың атыс 
нүктелерін рация арқылы хабарлап 
тұру еді. Бірақ, жау осы ойын сез­
гендей дереу контратакаға шықты. 
Өзеннен өткен азғантай топты 
дивизия құрамы толық жеткен­
ше құртып жібермекші болды. Ал 
бұлар плацдармды қалай да ұстап 
тұруға бекінді. Тастай қараңғыда 
рота командирінің өктем бұйрығы 
әр жерден естіледі:

– Өліспей беріспейміз!
Бетпе-бет қаймықпай-ақ со­

ғысты. Алғашқы шабуыл тойтарыл­
ды. Немістер таңсәріде қайта шабу­
ыл бастады. Танкілерді қаптатты. 
Рота командирі мордвиндік В.Бе­
лов жолындағыларды жайпап ке­
ле жатқан танкіні гранатпен өр­
теп, өзі де сол арада дүние салды. 
Осы тұста дивизия құрамы да 
өзеннен толық өтіп ұрысқа ара­
ласқан еді. Жау шегінді. Бұлар 
Гомель облысының бірнеше елді-
мекендерін басқыншылардан 
босатып, 1944 жылдың бірінші 
қаңтарының таңы атар алдында, 
Белоруссияның Жлобин қаласынан 
едәуір жерге  қорғаныс құрған 
бойы еді...

– Байланысшы Якияев қайда?! 
– Мен мұнда! – деп сыз окоп­

та  ұйқы қысып бара жатқан көзін 
ашып, орнынан көтерілді. 

– Командир шақырады, өте 
тығыз!

Бақылау пункті мен атыс орнын 
байланыстыратын сым үзіліпті, 
демек, жау барлаушылары ішке 
енген. Осындай даталы мейрам 
күндері жау жағының тіл алуға 
құлшынатынын Едіге бұрын да 
байқаған. Бұл  жолы сымды әдейі 
үзіп, оны жалғауға келген байла­
нысшыны қағып түспекші. 

– Ым-м, солай де... – деді Яки­
яев іштей күбірлеп, – көрерміз әлі, 
кімді-кім қолға түсіретінін... 

Бұлар бесеу болып жолға шық­
ты. Ауық-ауық тың тыңдайды. Еш­
бір дыбыс жоқ. Не артиллерияның, 
не минометтің атылған гүрсілі 
естілмейді. Қар қалың. Бәрі де ақ 
халат киген. Қарды белден кешіп, 
сымды ұстап жағалап келеді... 
Якияев сымның бірде тартылып, 
бірде жұмсаратынын сезіп: 

– Бізден қара үзбеңдер, – деп 
үшеуін кейінге қалдырды да, 
украиндық Андрейді жанына алды. 

– Жолдас, аға сержант!
Едіге жалт қарап еді, Андрей 

анандай жердегі орманды ым­
дады. Орман түбінде біреулер 
қараңдайтын сияқты.

– Ложись! – деді Едіге оған сы­
бырлап. 

– Еңбектеп келе жатыр...
– Көп пе?
– Байқай алмадым. Сірә, бізді 

тірілей алмақшы, – деп Андрей 
қауіп айтты. 

– Огонь!
Бұлар атқан жаққа арттағы 

үшеу де оқ жаудырды. Атыс ор­
нын қарағанда тылға кірген бар­
лаушылардың бірі оққа ұшыпты 
да, екіншісі аяғынан жараланып­
ты. Оны тірілей штабқа жөнелтті. 
Байланысты қалпына келтіріп, әрі 
«тіл» әкелген  жауынгерлерді таң 
білінсе де көз шырымын алмай, 
осылардың оралуын күткен коман­
дир құшақ жая қарсы алып, алғыс 
жариялады...

***
Батыс Украинаның үлкен 

қалаларының бірі – Ковель. Ол жау 
қолында. Бірақ, біраздан бері Совет 
Армиясының қоршауында, Ковель­
ден бір жарым шақырым шамасын­
да Холодец деп аталатын хутор бар, 
осы арадан қала алақандағыдай бо­
лып ап-анық көрінеді. Немістердің 

алғы шебі де осы маңда. Олардың 
осы шебіне қарсы 260-атқыштар 
дивизиясының 1027-полкінің бір 
батольоны орналасты. Бұл кезде 
Едіге Якияев барлаушылар бө­
лімшесінің командирі ретінде және 
атылған снарядтарды бақылау 
үшін үшеу болып, алғы шептегі 
рота командирінің бақылау пунк­
тіне келгенде жантүршігерлік оқи­
ғаның куәсі болды. Небәрі екі жүз 
метрдей бейтарап алаңдағы шал­
шық суға 500-600-дей қаланың 
кемпір-шалдары мен жас сәбилерін 
қамап, айналасы тікенек сыммен 
қоршалған. Сым арқылы электр 
тоғы жүргізілген. Тиіп кетсе, тоқ 
ұрады. 

– Ия, жағдай солай, – деді бата­
рея командирі  капитан А.Шляхов 
Едігені өзіне шақырып алып, – 
қалай да оларды құтқаруымыз ке­
рек. Кешке қарай саперлар келеді. 
Олар сымды қиюға кіріскен кезде 
немістердің басын көтертпеу үшін 
барлық айла-шарғыны жасауға 
тиіспіз.  

Айтқандай-ақ, түнделетіп са­
перлар жетті. Сымды қия бастады. 
Якияевтің командасымен төрт ору­
диядан жаудың күндіз бақылауға 
алынған атыс орындарына снаряд­
тар үсті-үстіне түсіп жатты. Отыз-
қырық минуттың ішінде әлгі бейта­
рап зона алай-дүлей болды. Әрине, 
немістер де барын салып бақты. 
Дегенмен, үш жүздей адам ажал 
аузынан құтқарылды.    

Ал, Ковель үшін кескілескен 
ұрыс әлі басылған жоқ-ты. Немістер 
үш қатар шеп құрыпты. Олар алғы 
шептегі жаяу әскерлердің қатарын 
сейілтіп-ақ тастады. Бас коман­
дования қаланы шығыс жақтан да 
басып кірудің шараларын алдын 
ала жасаған екен. Оған көмектесу 
Якияевтердің батареясына тапсы­
рылды. 

– Сонда барып, жай-жапсарды 
біліп қайтыңыз, – деді капитан 
Шляхов Едігеге.

Бақылау пунктіне барғасын 
оның күшейтілген батальон екенін 
білді. Ал, командирі өңді, қара 
торы жігіт алдағы шайқас жайын 
сұрасып білгеннен кейін:

– Сіз қазақсыз ба? – деді Едігеге. 
– Иә, қазақпын. Арал теңізінен 

келдім.
– А-а, жерлес екенбіз ғой. Мен 

Қиыр Шығыстан сіздің қалаңызға 
келгенмін. Сондағы №14-ші орыс 
мектебінде оқыдым. Соғыс бітісі­
мен сол жаққа ораламын, – деді ол 
көңілдене сыр шертіп.

Бұл аралдық Александр Мин 
еді. Оған кейін ерлігі үшін Совет 
Одағының Батыры атағы берілді. 

– Жерлес, гаубицамен ұрыңдар! 
Шабуылды, сірә таң қараңғысында 
бастайтын болармыз, – деді ол 
Едігеге кетерде. 

– Жарайды, мүмкін батареяны 
да көмекке шақырармыз. 

– Сөйтіңіз, жерлес!
Шабуыл таң қараңғысында 

басталды. Якияев уәде бойын­
ша алғы шепті төрт орудиядан 
он бес минут атқылауға бұйрық 
берді. Жауынгерлер әлденеше рет 
шабуылға көтеріліп, жауған оқтан 
бас көтере алмай қайта жатады. 
Командирлердің бірі оққа ұшты. 
Осы тұста Едіге басшылықты өз 
қолына алып:

– Ура, Отан үшін алға! – деп 
бұйырды да немістер қазған тран­
шеяға өзі бірінші болып түссе, 
өліктер төсек болып қалыпты. 
Еш жан жоқ. Ізінше жауынгер­
лер де жетті. Траншеяның бір 
шеті қаламен жалғасады. Жау 
қаланы тастап қашты. Бұл кез­
де таң атып, айнала анық көрініп 
еді. Сөйтіп, 1944 жылдың бірінші 
мамырында қоршаудағы Ковель 
қаласы жаудан толық азат етіл­
ді. Осы күндердегі ерлігі үшін 
Едіге Якияев үшінші дәрежелі 
«Даңқ» орденімен наградталып, 
соның ертеңіне КПСС мүшелігіне  
қабылданды. Енді бұрынғы күш 
үстіне күш, жауапкершілік үстіне 
жауапкершілік қосылды. Жеңілген 
жау батысқа қарай жөңкіле қаш­
қанымен, тосқауыл жасап, негізгі 
күш орналасып болғанша шай­

қасып-ақ бақты. Танктер 
мен жаяу әскерлерін  қайта-
қайта атакаға көтерді. 
Тура көздеуге қойылған 
орудияларының бірнешеуі 
өртеніп жойылды да. 
260-дивизияның қызыл 
әскерлері жеңіске ие бо­
лып, алға жылжи берді. 
Осындай тосқауылдардың 
бірінде батарея командирі 
капитан А.Шляхов оққа 
ұшты. Взвод командирі,  
лейтенант А.Минеев ауыр 
жарақаттанды. 

– Аға сержант, сен енді 
батарея командирісің! – деді 
Едігеге дивизия командирі 
майор В.Чернышев. 

Осы 1944-ші жылдың 
16 шілдесінде бірінші Бело­
руссия майданының жауын­
герлері жаппай шабуылға 
шығып, Батыс Буг өзенінен 
өтіп, Польшаның Люблин 
қаласын жаудан азат етті. 
Біреу айтса, нанғысыз 

зұлымдықтың бір куәсі – адамдар­
ды өртеп, күлін жер өңдеуге пай­
даланатын «майданок» пешін Едіге 
алғаш рет сонда барғанда көріп, 
жағасын ұстады. 

– Туысқан Польша жеріне 
кіргеннен бастап, – деген-ді 
Е.Якияев әңгімесінде, – поляктің 
бірінші дивизиясы бізбен қанаттас 
соғыс жүргізді. Варшаваға 
жақындаған сайын айқас тым 
шиеленісе түсті. Сол күндердің 
бірінде немістің автоматчиктері 
мен танкілері біз тұрған позицияға 
шабуылға шықты. Төрт орудия 
тура көздеуге қойылған-ды. Неміс 
танкілерімен бетпе-бет алыстық. 
Жаудың төрт танкісі өртенді. 
Бірсыпыра автоматчиктері жой­
ылды. Бірақ, жау самолеттерінің 
аспаннан үсті-үстіне бомбала­
уынан екі орудияның расчеты 
істен шықты. Қалған екеуімен 
танкіге қарсы ұрыс жүргіздік. 
Солдаттардың қатары сирей берді. 
Ақыр соңында бес адам мен бір 
орудия қалды. Әйтсе де, шайқасты 
тоқтатпадық. Жастығымызды ала 
жатуға бекіндік. Осы тұста көр­
шілес әскери құрамалардың көмегі 
сезілді. Жау амалсыздан кейін 
шегінді. 

– «Қызыл Жұлдыз» орденін осы 
шайқастан кейін алдыңыз ғой? 

– Иә,  осы шайқастан кейін. 
260-шы армия бір айдай де­

малыста болып, сиреген қатары 
толықтырылады. Қырық төртінші 
жылдың қазан-қараша айларын­
да жауды өкшелей қуып отырып, 
қарашаның орта шенінде Варша­
ва қаласын бөліп жатқан Висла 
өзенінің жағасына шеп құрады: –  
Висла өзеніне салынған көпірді біз 
басып алғанбыз, – деген-ді Едіге 
сөзін жалғастырып, – сөйтіп шы­
ғысы мен батысының қатынасы 
қалпына келтірілді. Бірақ, немістер 
сол көпірдің билігін қайта өз қол­
дарына алу үшін 27  қараша күні 
контратакаға шықты. Осы тұста 
мен алғы шепте болдым. Қасымда 
екі радист бар-ды. Үшеуіміз жау­
дың қандай атыс нүктелері барын 
және оның арақашықтығын өзіміз­
ге хабарлап тұрғанбыз. Бір кезде 
батальон командирі: 

– Жүз метр шамасында бұ­
зылған үй көріне ме? – деді. 

– Иә, көрінеді, жолдас коман­
дир!

– Сонда барыңдар. Сол ара­
дан жаудың атыс нүктелері анық 
көрінетін болар. 

– Құп, жолдас командир! 
Бірақ, Якияевтерге бұзылған үй 

маңынан жаудың атыс нүктелерін 
көру мүмкіндігі болмайды. Себебі, 
немістер ол үйдің айналасын ми­
налап тастаған екен. Үшеуі де жа­
раланады. Екі радист санчастьқа 
келгесін көз жұмады. Ал, Едіге екі 
аяғынан айырылады. 

– Иә, екі аяқпен қоштасуға тура 
келді. Соның өзінде әскери госпи­
тальда өлі мен тірінің арасында екі 
жыл жаттым ғой, –  деп мұңайған-
ды Едіге ағамыз. 

***
Елге табаны тиісімен мүге­

дектікті жеңуге кіріседі. Ол үшін 
еңбекке араласуды бірінші па­
рызым деп біледі. Үш жылға со­
зылған жаттығудан кейін есеп­
шілік мамандығына отырады. Ұзақ 
жыл аудандық  оқу бөлімінің бас 
бухгалтері болды. Ұлын ұяға, қы­
зын қияға қондырды. Сонау сұ­
рапыл соғыс  күндері тура жи­
ырма төрт ай немесе жеті жүз 
жиырма күн соғыс алаңында бо­
лып, Волга мен Висла арасын жаяу 
шарлаған, шарлағанда талай қанды 
қырғынның куәсі болған және 
оның қақ ортасында өзі жүрген 
Едіге Якияевтің әңгімесін есіткен 
мен Жеңістің 74 жылдығына осын­
дай ардагер ағалардың арқасында 
жеткенімізді айтқым келеді...

Шәкірат 
ДӘРМАҒАМБЕТҰЛЫ,

дербес зейнеткер.
Арал қаласы.

Тіршіліктің
тынысы

«Газет – халықтың көзі, 
құлағы һәм тілі». Ұлы Ах-
мет Байтұрсынов айтқан осы 
айқындама ақпараттық қоғам 
қанша жерден цифрланғанымен 
құндылығын жойған жоқ. Өйткені, 
газет – жұртшылықты жағымды 
жаңалықтармен сүйіншілеп, 
руханиятқа бойлататын, билік пен 
халық арасын байланыстыратын 
құрал. Ал қажеттіліктен ешкім де 
бас тартпайтыны анық.

Биыл жаңалық жаршысына айналып, 
елдің мұң-мұқтажын жеткізіп келе жатқан 
Сырдария аудандық «Тіршілік тынысы» 
газетіне – 80 жыл. Айтулы мерейтой – ау­
дан жұртшылығы үшін ерекше мереке. 
Өйткені, алғашқы саны шыққаннан бас­
тап талай қиын-қыстау кезеңде оқырман 
газеттен қол үзген емес. Барлық шақта 
да халықты бірлікке, ынтымаққа бастап, 
олардың еңбектерін айшықтап көрсететін 
жергілікті басылым бүгінгі күні оқыр­
манымен 8755 рет жүздесті.

Қазіргі аудандық «Тіршілік тынысы» 
газетінің тарихы сонау 1939 жылдан бас­
талады. Сол жылы Тереңөзек ауданы 
қайта құрылды да, осы жылдың 26-шы 
наурызында «Сталин жолы» деген атпен 
аудандық газеттің алғашқы саны жарық 
көрді. Ол 1956 жылға дейін шығып тұрды. 
Ал 1956 жылдан кейінгі аралықта аудандық 
басылым «Еңбек майданы» деген атаумен 
тарады. 1963 жылы Тереңөзектің Сырда­
рия ауданына бірігуіне байланысты газет 
қайта құрылып, «Сырдария» деген атпен 
1967 жылға дейін шықты. Осы жылы ау­
дан қайтадан екіге бөлініп, сол кездегі 
аудандық партия комитеті мен халық 
депутаттары аудандық кеңесінің органы 
шешімімен аудандық газет «Еңбек туы» 
деген атпен 1992 жылдың 30-шы шілдесіне 
дейін жарық көрді. 1992 жылдың 30-шы 
шілдесінен бастап «Тереңөзек тынысы» 
деген атпен тараса, бүгінде жергілікті ба­
сылым «Тіршілік тынысы» деген атпен 
оқырманға жол тартуда. 

Сексен жыл аз уақыт емес. Осы ара­
лықта аудандық жалғыз баспасөз аудан 
халқымен, оның тұрмыс жағдайымен, 
әлеуметтік-рухани жай-күйімен бірге жа­
сасып келеді. Өзінің алғашқы санынан 
колхоз құрылысының жемісін насихаттау­
дан бастаған газет соғыс жылдарындағы, 
одан кейінгі кезең тудырған түрлі жағдай­
лардағы ел тынысын  үзбей жариялауда. 
Мұның айқын айғағы – сол кездерде га­
зет бетінде берілген түрлі айдарлармен 
жарық көрген мақалалар қайнаған ты­
ныс-тіршілікті аңғартса керек. Мәселен, 
«Колхоз шаруашылығына қарқынды қа­
дам», «Колхоз байлығы – ел байлығы», 
«Ауданымыздың егіс далаларында», 
«Барлығы да майдан үшін, бәрі де Отан 
үшін!», «Барлық күш жауды талқандауға 
жұмылдырылсын!», «Бір түйір дән – жауға 
атылған оқ!» секілді айдарлар арқылы елді 
отырықшылдыққа шақыру, колхоз құры­
лысының жемісін насихаттау, коммунистік 
тәрбие беру, сауаттылық пен саяси білімді 
көтеруге шақырды. 

Еліміз егемендік алғаннан кейін ел 
тұрмысы газет бетінде айқын көрініс тап­
ты. Мемлекеттік бағдарламалар, облыс, 
аудан әкімдерінің маңызы зор даму баста­
малары аясындағы материалдар оқырман 
қолдауына ие болды. Мысалы, 2003-2005 
жылдары Елбасы Жарлығымен «Ауыл 
жылдары» болып жариялануына байла­
нысты ауыл өміріне арналған «Ауылым – 
алтын бесігім», жастардың «Жауқазын», 
құқық қорғау саласының «Адам және 
Заң» беттері ашылды. Алдымен балалар 

шығармашылығына арналған «Рауан» 
бөлімі кейін оқушылардың сұранысына сай 
арнайы бет болды. Мұнан басқа «Шалғайда 
жүр бір түлек» айдарымен Тереңөзекте 
туып-өскен, бүгінде республикаға белгілі 
өнер адамдары, қоғам дамуына өзіндік 
үлес қосып жүрген қайраткерлер, тағы да 
басқа сала мамандарының пікірлері, олар­
мен сұхбат тұрақты түрде жарияланды. 
«Сұрақ – сізден, жауап – бізден» айдары­
мен оқырман өзін толғандырып жүрген 
сұрағына жауап алатын болды.

Тарих еншісінде қалған 80 жылдық 
белесте аудандық газетте небір мықтылар 
жұмыс істеген. Қарымды қаламгерлер мен 
журналистердің осы аудан айнасының 
қалыптасуына қосқан еңбегі орасан. Бү­
гінгі күні елмен бірге жасасып келе 
жатқан аудандық газетті алғаш ұйым­
дастырып, қиындығы көп жауапты жұ­
мыстардың басы-қасында болған бас 
редакторлар Мәулен Меңдіқараев, Байма­
хан Уызбаев, Әбілда Құрманаев, Смайл 
Ақжігітов, Айтбай Қойшыбаев, Шілдебай 
Оңғалбаев, Жұмағали Елеуов, Болатбек 
Аманбаев, Смағұл Маханбетов, Ізхан 
Досмағамбетов, Абызбай Маханбетов, 
Қуаныш Татанов, Тынышбек Дайрабаев, 

Асқар Кіребаев, журналистер Сұлтан Қо­
жаниязов, Балашбек Шағыров, Мейрам­
бек Шілдебаев, Шолпан Оразова, Мүсілім 
Қалмұратұлының әрқайсысының өзіне 
лайық еңбегі зор. Әсіресе, Ш.Рахметбеков, 
Т.Қонақбаев, Ж.Жұмабаев Б.Шертаев, 
Т.Әлиев, Е.Әбілов, С.Әлімбетов, А.Дәурен­
беков, К.Уәйісұлы, Ж.Қонысбаев, Д.Құ­
мақбаевалар жауапты жұмыстарда болып, 
газет мазмұнын байытып, оқырмандардың 
сүйікті басылымына айналуына өзіндік 
үлестерін қосты.

Кезінде осы аталған газеттен 1940-1970 
жылдары алғашқы материалы жарияланған 
Қалтай Мұхамеджанов, Әбілмәжін 
Жұмабаев, Әбіраш Жәмішев, Төлепберген 
Тобағабылов, Сейфолла Оспанов, Нұр­
хан Жанаев, Қанапия Дәрібаев, Қалмахан 
Нұралиев, Қайырбек Асанов аудандық 
газетті шыңдалу мектебі санайтын. 1970-
1980 жылдары газет редакциясының 
жолдамасын алған журналистер М.Дәдік­
баев, Н.Рахметова, С.Бихожа, А.Қасымова, 
И.Ыбыраева тағы басқалар аудандық га­
зеттен түлеп ұшты десек, қателеспейміз. 
Газет авторларының жағрафиясы сонау ай­
дынды Арал мен Алматы арасын қамтиды. 
Ақын Жадыра Дәрібаеваның алғашқы 
тырнақалды өлеңдері де осы газеттен ба­
стау алған-ды.

Аудандық баспахана директоры болған 
В.Тё, механик-баспашы Қ.Төлегенов, бас­
пахананы үзбестен басқарып, газеттің 
сапалы шығуына атсалысқан Сергей 
Тоқсанбаев, бас механик-печатник Б.Әб­
діхалықов, Ш.Әбдіхалықова мен әріп 
терушілер Ә.Әбдірахманова, Ш.Бер­
кінбаева, Қ.Балшықбаева, Ж.Тасымбаева, 
Қ.Асықбаева, Ж.Қожағұлова, корректор 
К.Жұмабаева, бас есепші С.Еркінбаева, 
А.Алдановалардың еңбегі ұшан-теңіз десе 
артық болмас.

Бүгінде «Сыр медиа» жауапкер­
шілігі шектеулі серіктестігіне қарасты 
аудандық газет заман ағымына сай 
түрленген. Ерекше дизайн, оқырман тал­
ғамына сай ойсаларлық дүниелер, мәйекті 
мақалалар жариялануда. Түрлі айдар­
лар, арнайы беттер оқырман сұранысын 
қамтуда. Алыс-жақын елдердегі жер­
лестер газет бетінде үнемі жарияланып 
келеді. Оған қоса, аудандағы айшықты 
жаңалықтар, үлгі етерлік дүниелер жан-
жақты ақпараттандырылуда. Сондай-ақ, 
серіктестік тарапынан редакцияның мате­
риалдық-техникалық базасы нығайды. 
Журналистердің шығармашылығын шың­
дау үшін үлкен алқалы жиындарға, ха­
лықаралық, республикалық форумдарға 
қатысуға мүмкіндіктер жасалуда. Соның 
нәтижесінде аудан үнжариясын сырдария­
лықтар үнемі іздеп оқиды, арнайы жазды­
рып алады.

Талай толғақты кезеңді бастан өткеріп, 
уақыт көшінен қалмай, оқырман құрметіне 
бөленген Сырдария аудандық «Тіршілік 
тынысы» газеті алдағы уақытта да жаңа 
белестерді бағындыратын болады.

Ердос СӘРСЕНБЕКҰЛЫ.
Сырдария ауданы.

Давай, патрон! Сен құрметте оны!
Түсіндің бе, қарағым?
Сенің келешегің үшін берді ол,
Азаттық жолында аяғын.

Әбу Сәрсенбаев.

Едіге Якияев он сегіз жасында, яғни 1942 жылғы 18-ші та-
мызда Қазалы қаласындағы ауылшаруашылық техникумның 
есепшілік факультетін бітіру бойына Совет Армиясының 
қатарына шақырылып, Өзбекстанның Қаттақорған қаласынан 
бір-ақ шықты. Мұнда Гомелдің жаяу-әскери училищесі 
орналасқан. Сондағы орта Азия халықтарының офицерлер да
йындайтын курсында оқыды. Бұл батальон құрамында аралдық 
Байжан Бижанов, Әзен Жолтумаевтар да болған еді. Бірақ, 
оқу ұзаққа созылмады. Неміс басқыншыларының Сталин-
град бағытында шабуылының күшеюі себепті, бұлар сол 42-ші 
жылдың қазан айында Сталинградқа шұғыл түрде жеткізілді. 
Едіге сорайған ұзын емес. Орта бойлыдан да аласа, шиыршық 
атқан пысық, қарадомалақ балаң жігіт еді. Командир осынысы-
на сүйсінді ме? 



6 шілдеден бастап Қаза-
лы ауданының орталығы – 
Әйтеке би кентінің «Жеңіс» 
саябағында этноауыл құры­
лып, жұмысын бастады.

Этноауыл – «Рухани жаңғы-
ру» бағдарламасын іске асыру 
мақсатында облыстық кәсіпкер-

лік және туризм басқармасы және 
аудан әкімдігі бірлесіп ұйымдас­
тырған жоба. Жобаға сәйкес 
тұрғындар мен аудан қонақта-
рына қазақтың киіз үйі тігіліп, 
жылқы терапиясы мен серуен 
қызмет ұсынылады.

Этноауыл шілдесі мен қыр-
күйек айы аралығында таңертең 
10:00-ден кешкі сағат 20:00-ге 

дейін қызмет көрсетеді.
Мұнда жаз бойы ән-жыр-

дан шашу шашып, балалар үшін 
гироскутер мен басқа да ойын 
алаңдары жұмыс жасайды.

Облыстық кәсіпкерлік және 
туризм басқармасының мәліме­
тінше, жоба алдағы уақытта об-
лыстың барлық аудандарында 
жүзеге асырылатын болады.

Сонымен КПП. Түн. Қала 
да, әскери бөлім де тегіс ұйқы-
да. Мен ғана ояумын. Дивизия 
дарбазасын күзететін үйшікте 
отыра қалып «Жалынға» жабы-
сайын. Бірінші бетті зырылда-
тып, салған жерден оқып таста-
дым. Екінші бетке ауысқанда 
ғана бірінші бетте не оқыға-
нымды түсінбегенімді ұқтым. 
Иә, иә, түк түсінбеппін. Әңгіме 
не туралы, көзім оқығанымен, 
миым тоқымапты. «Апырай, ә! 
Бұ қалай?» деп, басынан бастап 
қайта оқуға кірістім. Заулатып 
оқып жатырмын. Тағы сол. 
Масқара, басыма қиқым түссе, 
не қыл дейсің?! Оқыған-оқыға-
нымша миыма қонбастан әл-
деқайда ұшып кетіп жатыр. 
Үшінші рет ежіктеуге көштім. 
Басыма тағы да түк тамбады. 
Оқып отырам, көзім «Жалын-
да», басым басқа жақта лағып 
жүреді. Басым бас емес, басқа 
бірдеңе сияқты. Мысалы, жүн 
тыққан дорба сияқты. 

Төртінші рет, енді тікемнен 
тік тұрып, бөгде ештеңеге назар 
аудармауға барынша тырысып, 
ой-зейінімді алдымдағы жур-
налға ғана аударып, дауыстап 
оқи бастадым. Бұ да бекершілік 
боп шықты. Көзім оқып тұрған-
мен, басым қабылдамайды. Оқи 
бастасымен басқа жаққа қыды-
рып кете беретінін парақты ау-
дарғанда бір-ақ аңғарам. 

Оқығаным сонда ғылы-
ми мақала сияқты қиын нәр-
се де емес, махаббат хикаясы. 
«Маған не болған, – деп енді 
таңғалудың орнына, ызадан жа-
рыла жаздағаным. – Мен жәй 
бір қарапайым солдат емеспін, 
әскерге дейін филология фа-
культетінің бірінші курсын 
бітірген студентпін ғой. Жәй 
студент емес, әңгіме, өлең жа-
зып жүрген, көркем әдебиетпен 
«ауырған» студентпін».

«Жалынды» тағы да қолға 
алайын. Масқара! Түк кірмейді. 

Мен сонда өзімді баяғы 
кітапқұмар студент емес, миы 
өздігінен ойлауды біржола 
қойған, бұйрықты орындау-
дан басқаны білмейтін солдат 
болып қалғанымды түсіндім. 
Солдат бейшараның оңға, солға 
бұрылуын да командир айтып 
отырады ғой. «Шәйт» десе, 
өретін қой сияқтымыз.

Кейін, әскерден босап кел-
ген соң Әзиз Несиннің «Армия 
адамды топас етіп тастайды» 
деген сөзін бір жерден оқып, 
өзімнің шынымен де топас бола 
жаздағанымды еске алдым. 

Адам кітап оқымаса, кітап 
оқу деген тамаша ләззаттан 
мақұрым қалатынына кейінгі 
жылдары тағы да көзім жете 
түсті. Бұл кезде мен дәрумен-
дер сататын бір шетелдік ком-
панияның менеджері едім. Жұ-
мысым – дәрумендердің адам 
ағзасына аса қажет екенін  ха-
лыққа түсіндіру. Қай дәрумен 
қандай қызмет ететінін ұқтыру. 

Сәт сайын компанияға 
топ-топ болып келіп жататын 
клиенттерге аузым көпіріп, 
таңертеңнен кешке дейін лек-
ция оқимын. Мен сияқты се-
минар өткізетін бір келіншек, 
көп сөйлегені сондай, тіпті үні 
шықпай, сыбырлап қалған да 
жағдай болған. Мен де сөй-
тіп, үннен айырылып, аузын 
ашқан балық боп қалармын де-
ген қауіп ойлап қойып жүрдім. 
«Анықтамалық кітапшалардан 
оқып алыңдар» деймін кеңес 
беріп. Олардың бәрі орысша. 
Тілімді алып, бір-бір кітапша 
сатып алады. Кейбіреуі болма-
са, көпшілігі кітапшаны ашпай-
тын тәрізді. 

– Оқыдыңдар ма? – деймін.
– Орысша ғой, – деп жақау­

ратады.
«Олай болса...» деп, оты-

ра қалып, әлгі кітапшаларды 
түсінікті тілмен қазақшаға ау-

дарып, оны жеке-жеке қағазға 
шығарып, тарата бастадым. 
«Осыны оқып алыңдар» дей-
мін. Оқи ма, оқымай ма, біл-
меймін, семинарға тағы да 
келіп отырғаны.

– Ау, оқыдыңдар ма? Қазақ-
шалап бердім ғой.

– Оқығанмен түсінбеймін, – 
дейді біреуі шынын айтып. 

Біреуі емес, екеуі емес, бұн-
дайлар көптеп ұшырасты. Бая­
ғы әскерде өз басымнан өткен 
жай сол кезде еске түссін. Со-
дан келіп әлгілерден шұқылап 
сұрай бастаймын ғой.

– Жарайды, мынау дәрумен 
туралы дейік, сен өзі әдеби 
шығарма оқысаң,  түсінесің бе? 

– Бәрібір ұқпаймын, – дейді.
– Қалай?
– Солай. Маған айтып бер-

ген дұрыс.
– Демек, сен көптен кітап 

оқымағансың ғой?
– Иә, мектептен соң ештеңе 

оқымаппын. Кеше сенің жазып 
бергеніңді оқи бастап едім, 
басқа нәрсе ойлап кетіппін.

Күліп жібердім. Таныс жай. 
Бұлар да баяғы әскердегі мен 
болып қалған. 

Кейін тағы бірнеше адам-
мен осы тақырыпта сөйлестім. 
Олар да сол... оқығаннан ұқпай-
ды, біреу айта бастаса бірдеңе 
түсінген сияқтанады. 

Кітап оқымайтындардың 
осы осалдығын психологтар 
тамаша пайдаланады. Олар өз­
деріне бизнес-тренер, моти­
ватор деген сияқты шулы атау­
лар қойып алып, әлгі кітап 
оқымайтындар мен оқыса да 
ұқпайтындарға майын тамы-
зып ақыл айтуды кәсіп қылып 
алған. Айтқан ақылы тегін 
емес, қымбат тұрады. Ол үшін 
оларды кіналай алмайсың. Ал-
дына өзі барады, ақшасын өзі 
ұсынады. Кітап оқымайтындар 
кітап оқитындарға осылай жем 
болып жатады. Кітап оқымай-
тындар ол ақылды кітаптан 
оқып алуға болатынын білмей-
ді. Егер оқыса, білер еді. Мыса-
лы, Абайдың қара сөздері кез 
келген өзін халықаралық биз-
нес-тренермін деп жүргендер-
ден асып түсері анық. Өзбектер 
мектептерінде Абайды оқы-
тып, Абай туралы кино түсіріп 
жатқаны  сондықтан. Мен бұны 
өзім де әлгіндей бизнес-тре-
нердің біреуіне білместікпен 
жем болып көргендіктен айтып 
отырмын. Әрине, бизнес-тре-
нерлердің адамға берері көп, 
алайда кітаптан одан да зорды 
алуға болады.

Бір көзім жеткені – көптен 
кітап қарамағандар бірдеңе 
оқып-түсінуден мақұрым қа-
лады екен. Мейлі, кезінде инс­
титут, университет бітірсе де. 
Оқудан бір қол үзіп алған адам-
ның миы қабылдауды тоқта-
та бастайтынын өз басымнан 
өткен жайдан білемін. Миы өз 
бетінше әлдене ойлауды қой-
ған ондайлар бара-бара ақша-
лы бизнестен сырттап, баяғы 
өздерінің қара жұмыстарына 
кетуге мәжбүр болысты.

Содан бастап миды жат-
тықтырудың жалғыз жолы оқу 
екеніне көзім анық жетті. Кейін 
осыған байланысты қызықты 
ғылыми зерттеулерді де ұшы-
растырдым. Кино көргенде 
ми жұмыс істемей, керісінше 
демалады екен. Ал оқығанда 
оянып, әрекеттене бастайтын 
көрінеді. Қазақ бекерге «Әре-
кет түбі – берекет» демейді ғой.

Ғұламалар айтады: «Күн-
делікті өмірден мида жиналып 
қалатын лас ойларды кітап оқу 
ығыстырып, тазалай бастай-
ды» деп. Тазарған миға тамаша 
ойлар, тың идеялар содан соң 
ғана келе бастайды екен. Миды 
жаттықтырудың оңай жолы – 
көркем әдебиет оқу. Дене шы-
нықтыру жаттығуларын күн 
сайын жасаған адам қандай 
ширақ болса, күн сайын оқуға 
көңіл бөлген адамның миы да 
сондай тұнық болады. Ондай 
адамдар қанша ұзақ жасаса да, 
алжи қоймайды екен. 

Ендеше, не тұрыс, кітап 
оқиық!

Нұрлыбек САМАТҰЛЫ,
республикалық «Таң-

Шолпан» әдеби-көркем, 
көпшілік журналының 

бас редакторы. 
Алматы қаласы.

Көркем әдебиет оқу туралы әңгіме болғанда Украинада 
әскер қатарында жүрген кездегі бір оқиға ойыма орала 
береді. 

Бір жарым жылды артқа тастаған шақ. Бір күні казар-
мадан, кім әкелгенін қайдам, «Жалын» журналын тауып 
алайын. Кәдімгі өзіміз сүйіп оқитын – «Жалын». Қуанып 
кетіп, қойныма тыға қойдым, кешке КПП-ға нарядқа 
барғанда бір рақаттанып оқиын деп.

Тәуелсіздік алған кезден 
бастап, қазақ елі жоғын түген-
деді, барын дәріптеуді қолға 
алды. Ең бастысы, төл дініміз-
бен қайта қауыштық. Әркім өз 
ата-бабасын зерттей бастады. 
Оның ішінде аса білімді, дінді 
терең меңгерген, ел арасында 
ахун, ишан атанған кісілердің 
тарихын зерделеу белең алды. 
Өңірімізде балаларды иман-
дылыққа, тазалыққа тәрбиелей-
тін ондай жандар аз болмаған. 
Солардың бірі – қасиетті Қар-
мақшы жерінде өмір сүрген Қа-
дырқұл ишан. Бұл кісінің есімі 
көп айтыла бермейді. Деген-
мен, ол жайлы аңызға бергісіз 
әңгімелер жетерлік.

Қадырқұл Оразмағанбетұлы 
Бұхарадағы “Көкілташ” медре-
сесінде 7 жыл оқып білім алған, 
өте діни сауатты адам болған. 
Ол өзі өмір сүрген уақыттар-

дағы қиыншылықтарға қара-
мастан, Меккеге қажылыққа 
үш рет барған. Қазіргідей ұшақ 
не жайлы көлік жоқ, қажы 
ауылдан жаяулап-жалпылап ке­
тіп, 3-4 жылда оралады екен. 
Ең кереметі қажылықта жүр-
генде ишан Құнанбай қажымен 
бірге құлшылық еткен. 1940 
жылы Ауған жеріне өтіп кеткен 
Қадырқұл ишанның немересі 
Шәкизада Меккеге барғанда 
қаладағы қонақүйдің қабырға-
сынан Құнанбай қажы, Аппаз 
Мырқы мен өз атасының есімі 
жазылғанын көреді. 

Бұхарадан оралған соң Қар­
мақшы ауданындағы Қуаңда­
рияның Ақтайлақ-Томарөткел 
деген жерінде 18 бөлмеден тұ­
ратын мешіт салдырып, сол 
өңірдің бүкіл баласын оқытқан. 
Қадырқұлдан діни сауатын аш­
қандардың бірі ақын Тұрмаған-

бет Ізтілеуұлы болған екен. Өзі 
оқытқан шәкірттерінің арасы­
нан мұнан бөлек ел басқарған 
талай оқымыстылар шығыпты. 
Бұл мешіт кейіннен ауыл тұр­
ғындарының ұйғарымымен 
ишанның атына беріледі.

Қадырқұл ишан балаларды 
діни сауаттандырып қоймай, 
емшілікпен де айналысқан. Ау-
руларды түріне қарай шөптің 
тамырымен, гүлімен, собы­
ғымен емдеген. Ал, жүйке ау­
руларымен ауырғандарды ме­
шіттің жанында өсіп тұрған 
дарақты айналдыра қуып, жың­

ғыл шыбығымен жасқап емде-
ген. Үлкендердің айтуынша, ол 
жерде ишанның аруағы жолба-
рыс кейпінде көрінеді екен. 

Бұл кісінің есімі Ақтөбе 
өңірімен тығыз байланысты. 
Себебі, байларды тәркілеу бас­
талған тұста Қадырқұл ишан 
көрші облысқа қоныс аударған. 
Ол жақта да мешіт ұстап, бала-
лардың діни біліммен сусында-
уына ықпал еткен.  Қай жерде 
жүрсе де, бала тәрбиесіне көп 
көңіл бөліп, имандылықтың 
негізін қалауды өзіне мақ-
сат тұтқан ишан 1925 жылы 

атажұрты Қармақшы еліне 
қайта оралады. Мұнда келген 
соң ағайын-туысы мешіт са-
лып беріп, бала оқытуы мен 
емін жалғастырған. Екі жыл-
дан соң 1927 жылы дүниеден 
озады. Бүгінде зираты Ақтөбе 
облысы, Алға ауданындағы Та-
бантал-Борлы деген өзек бой-
ындағы Сарытөбе деген жерде 
орналасқан. 

Қадырқұл ишаннан 5 ұл, 3 
қыз өрбиді. Олардың ішінде 
Махамбет пен Нұрым әке жо-
лын қуып, үлкен молда болған. 
Бұлардан тараған ұрпақ бүгін-
де бір қауым ел.

– Бабамыз өте әулие, емші 
кісі болған. Оның алдына кел-
ген адамның барлығы дерлік 
дертіне дауа табады екен. Ол 
кісі өмірден озғанша мешіт 
ұстап, бала тәрбиеледі. Ишан 
дүниеден өткеннен кейін Кеңес 
үкіметі оның мешітінен сиыр 
қора жасап, мал өсірген. Алай-
да, мешіт бір түнде отқа ора-
нып, малымен өртенеді. Ауыл 
тұрғындары мұны ишанның 
тегін адам емес екендігінен, 
оның қадірін білмегендіктен 
деп түсінеді, – дейді ұрпағы 
Әбдірахман Махамбетұлы.

Расымен,  осындай қасиетін 
естіп-ақ, емшінің киесі күшті 
әулие екенін білуге болады. 

Қадырқұл ишан
Қазақ халқының басынан небір нәубетті жылдар өткені 

белгілі. Әсіресе, патша үкіметі байдың малын, жарлы-
ның барын тартып алды. Одан қалды елді имандылыққа 
тәрбиелеген діндар кісілерге де құрық сала бастады. Көбі 
қудалауға ұшырады. Олардың өзі түгілі, атын атауға 
рұқсат берілмеді. Себебі, ол уақытта атеисттік тәрбиенің 
өршіп тұрған кезі. Талай ғұлама, Ислам дінін таратушылар 
абақтыға жабылып, Сібірге айдалып, қиянатқа ұшырады. 

Мейрамгүл ДАУЫЛБАЙҚЫЗЫ.
Мидың 
жаттығуы – 
көркем әдебиет оқу

Қармақшы ауданын-
дағы Тұрмағамбет ауылын 
жұрт «Шайырлар мекені» 
деп атайды. Өйткені, бұл 
ауыл жүзден астам жыр 
жампозы түлеп ұшқан қа-
сиетті өлке.

Десе де, аталған аймақ тек 
ақын-жыраулар ғана емес, ел 
басқарған қоғам қайраткер-
лері мен сөз зергері шешендер, 
жезтаңдай әншілер, шеберлер 
мен ұсталар, сонымен бірге дар-
хан даланың дарабозы атанған 
еңбек майталмандары өсіп-өн-
ген киелі мекен.

Міне, осындай дарын ие-
лерін үкілеп өсірген елде бү-
гінде аға буын өкілдерінің ісін 
ұрпақтан ұрпаққа аманаттауда 
аянбай тер төге еңбек етіп жүр-
ген бүгінгі замандастарымыз 
жетерлік.

Солардың бірі, ат әбзелін 
жасаушы шебер Жеткерген Ал­
тыруов десем, артық айтқандық 
емес шығар.

Жеткергеннің әкесі Ілияс 
пен оның әкесі Алтыру да өз-
дері өмір сүрген заманында 
қамшы өру, ер жасаудың шебері 
атанғандар екен.

Міне, бала кезден әке қасы­
нан шықпай, қамшы өру мен 
ер және оның құрал-жабдықта-
рын жасаудың қыр-сырын терең 
меңгерген Жеткерген өсе келе, 
осы саланы өз өміріне серік ете 
бастайды. Заманында есімі Қар-
мақшы өңіріне танылған Ілияс 
баласына осы кәсіпті үйретуден 
аянбаған екен. 

Жеткерген Ілиясұлының ар-
найы шеберханасы жоқ болса 
да өзі туып-өскен Тұрмағамбет 
пен көршілес Ақжар, Алдаш-
бай ахун ауылы тұрғындарына 

тапсырыспен  ер жасап, жүген, 
тоқым мен шылбыр, түрлі өрім-
дегі қамшы өріп береді.

– Қамшының 4 өрімінен 
бастап, 24 өріміне дейін өре 
аламын. Ал, ерді әкем сияқты 
ағаштан емес, алюминийден іс­
теймін. Өйткені, бүгінде ер жа-
сайтын ағаш жоқтың қасы екені 
белгілі. Ал, алюминий жеңіл әрі 
аттың арқасын жауырламайды. 
Жүген, тартпа, ноқтаның да 
түр-түрін жасаймын, – дейді 
шебер.

Менімен сапарлас болған 
аудандық ауыл шаруашылығы-
ның бас маманы Сабырхан За-
йыров  Жеткерген Ілиясұлының 
атбегілік қасиеті де бар екенін 
айтты. Жоғалған жылқыны қай 
жерде болса да тауып әкелетінін 
жеткізді. 

– Сабырхан рас айтады. Жүй-
рік тұлпарға бала кезімнен әуес 
болып өстім. Әкем де, әкемнің 
бауыры Мақсұтай да шебер-
лікпен қатар, атбегілік қасиеті 
бар жандар болған.  Менің де 
бәйгеге шабатын атым болды. 
Бірақ, одан айырылып қалдым. 
Көз тиді ма, әлде ауырды ма 
білмедім, өткен жылы өліп қал-
ды. Дегенмен, мен ата-бабамнан 
аманатталып келе жатқан атбе-
гілік қасиетті жоғалтпай, ауыл-
дағы шабыс аттарды баптауға 
қолдан келгенше көмектесемін. 
Ақылымды айтып, тәжірибем-
мен бөлісемін, – дейді Жеткерген 
Ілиясұлы.

Нұрбай ЖАНӘДІЛОВ.
Қармақшы ауданы.

Аманатқа адал азамат

Саябақтағы этноауыл

LATYN QARPІN ÚIRENEMІZ

Облыстық «Сыр бойы» 
және «Ақмешіт жастары» 
газеті жалпыхалықтық ла­
тын қарпіне үйрету жұ­
мыстарын бастады. Бүгін 
сабақтың – үшінші күні. 

Бұл жоба «Қазақ әліп-
биін латын графикасына 
2025 жылға дейін кезең-ке-
зеңімен көшіру жөніндегі 
республикалық іс-шаралар 
жоспарын» жүзеге асыру 
мақсатында  қолға алыну-
да. 

Ұсынылып отырған 

әдістемелік құрал латын 
графикасына негізделген 
қазақ әліпбиінің әріптерін 
жазуға үйрену техникасын 
жетілдіреді. Графикалық 
тапсырмаларды орындау 
арқылы тіл үйренуші әріп-
терді дұрыс жазуды және 
олардың байланысын ажы­
ратуды меңгереді. 

Т а п с ы р м а л а р д ы 
дұрыс орындап, e-mail: 
tilortalyk_kzl@mail.ru 
электронды поштасына 
жолдасаңыз болады.

Құрметті оқырман!

5. Sýretti sıpattańyz.

Aty-jóni:________________________________________

Bb
1. Áripti jazyńyz.
B_____________________________________________________

__________________________________________________________
b______________________________________________________

__________________________________________________________

2. Sózderdi oqyńyz. Qajetti áripti jazyńyz.
_alapan, _olat, _ereke, _ota, qur_aqa, _aldyrǵan, dom_yra, shal_ar,  

_aǵdarsham, _áıterek, _uzaý, _áısheshek, _anan, _or.

3. Sóılemdі kóshirip jazyńyz.
Bilemin, seniń súıikti aqynyń – Abaı.
_______________________________________________________

Bul – bizdiń otbasylyq dárigerimiz. 
_______________________________________________________

Bolat esimdi dosym dombyra úıirmesine qatysady.
_______________________________________________________

4. Sýretterdi sıpattap sózben jazyńyz.

ДӘСТҮР

БӘРЕКЕЛДІ!



NAZAR/7№102-103 (19780-19781) 13 шілде, сенбі  2019 жылSb

№ 
р/с Іс-шара атауы Орындалу 

мерзімі
1 2 5

1. «Жастар – Отанға» республикалық жастар лагері тамыз 
2019 жыл 

2. Түркі тілдес елдер жастарының халықаралық 
фестивалін ұйымдастыру

қыркүйек
2019 жыл

3. Облыстық жастар форумы қараша
2019 жыл

4. Жастар жылының жабылуы шеңберінде «Қызылорда 
облысы әкімдігі жанындағы жастар істері жөніндегі 
Кеңестің» отырысы

2019 жылғы  
IV тоқсан

5. «Жас Отау» жас отбасылар арасында облыстық 
байқауын ұйымдастыру

Қыркүйек
2019 жыл

6. «Орда» бағдарламасының шеңберінде жастарды, жас 
отбасыларды қолдау мүмкіндіктерін қарастыру

2019
жыл бойы

7. «Жастар – Ел тірегі» ұлттық жобасы аясында:
- «Жас кәсіпкер» - жастар кәсіпкерлігін дамыту,
- «Жас маман» «100/200» қағидаты бойынша білікті 
мамандарды даярлау

2019 жыл
бойы

8. «Бизнес Бастау» жобасы шеңберінде  жастарды 
кәсіпкерлік негіздеріне оқыту

2019 жыл
бойы

9. Өңірде жастар кәсіпкерлігін қолдау бағытында 
гранттық жоба әзірлеу бойынша ұсыныс енгізу

шілде
2019 жыл

10. Бизнестің жол картасы 2020 бағдарламасы шеңберінде 
жас кәсіпкерлер үшін мемлекеттік гранттар беру

2019-2021 
жылдар

11. ЖОО және ТжКББ  студенттерін кәсіпкерлік 
негіздеріне оқыту

2019 жыл
бойы

12. Нәтижелі жұмыспен қамтуды және жаппай 
кәсіпкерлікті дамытудың 2017-2021 жылдарға 
арналған «Еңбек» мемлекеттік бағдарламасы 
шеңберінде жаңа бизнес идеяларды іске асыру үшін 
жастарға мемлекеттік гранттар беру

2019-2021 
жылдар

13. Нәтижелі жұмыспен қамтуды және жаппай 
кәсіпкерлікті дамытудың 2017-2021 жылдарға 
арналған «Еңбек» мемлекеттік бағдарламасы  
шеңберінде қала және ауыл жастарына шағын 
несиелер беру

2019-2021 
жылдар

14. ЖОО студенттері үшін онлайн оқыту мәселелерін 
пысықтау

2019-2021 
жылдар

15. Нәтижелі жұмыспен қамтуды және жаппай 
кәсіпкерлікті дамытудың 2017-2021 жылдарға 
арналған «Еңбек» мемлекеттік бағдарламасы 
шеңберінде жастарды жастар практикасымен қамтуды 
ұлғайту

2019-2021 
жылдар

16. «Дипломмен – ауылға!» бағдарламасы бойынша 
ауылдық елді мекендерге жұмыс істеу және тұру үшін 
келген мамандарға біржолғы жәрдемақы мөлшерін 70 
АЕК-тен 100 АЕК-ке дейін арттыру бойынша ұсыныс 
беру

2019 жылғы  
IІІ тоқсан

17. Жұмыспен қамтылмаған, жұмыс істемейтін, 
оқымайтын және біліктілігін арттырмайтын (NEET) 
жастардың көрсеткішін жыл сайын 1%-ға қысқарту

2019-2021 
жылдар

18. Ашық университет (Open U) платформасына өңірдегі 
ЖОО мен колледждерін қосу

2019-2021 
жылдар

19. Нұр-Сұлтан қаласының тәжірибесі негізінде елді 
мекендердің жасыл экожүйесін дамытуды қарастыру

2019-2021 
жылдар

20. «Жасыл Ел» қозғалысының негізінде «Жасыл қала-
Жасыл ауыл» жалпыұлттық жобасын жүзеге асыру

2019 жыл 
ішінде

21. Құрылыс компанияларының жобаларына жастардың 
қатысуы үшін квота бөлу  мәселесін пысықтау

2019-2021 
жылдар

22. Жастарды әскери-патриоттық тәрбиелеу бойынша 
кешенді іс-шаралар өткізу

2019 жыл
ішінде

23. Жастар арасында әлеуметтік жауапкершілікке және 
экологиялық мәдениетке тәрбиелеу  саласындағы 
жобаларды іске асыру

2019 жыл
ішінде

24. Жастар туризмін ұйымдастыру жүйесін жетілдіру 2019 жыл 
ішінде

25. Өңірлік жастар чемпионаттары мен студенттік 
универсиадаларды өткізу практикасын жандандыру

2019-2021 
жылдар

26. Жастар және кәмелетке толмағандар арасында 
суицидтік мінез-құлықтың алдын алуға бағытталған 
іс-шаралар кешенін ұйымдастыру

2019 жыл 
ішінде

27. Өмірде қиын жағдайға тап болған жастарға 
(тұрмыстық зорлық-зомбылық құрбандары, адам 
саудасының құрбандары) арнайы әлеуметтік қызмет 
көрсету

2019 жыл 
ішінде 

28. Тіршілік ету ортасын жақсартуға (урбанистика) және 
жергілікті қоғамдастықтарды дамытуға бағытталған 
жергілікті жастар бастамаларын қолдау жөніндегі 
жобаны іске асыру (қалалар мен ауылдар деңгейінде)

2019  жыл 
ішінде

29. Жастар саясаты саласында мемлекеттік әлеуметтік 
тапсырыс бойынша қаржыландыру және гранттар 
көлемін ұлғайту

шілде-
желтоқсан 
2019 жыл

30. Облыстық бизнес-жобалар байқауы 2019 жыл
ішінде

31. Жастардың өзін-өзі басқару органдары жүйесін дамыту 2019 жыл
ішінде

32. Этномәдени бірлестіктердің белсенді қатысуымен 
жастар арасында әлеуметтік бірлік мәдениетін дамыту

2019 жыл
ішінде

33. Бос уақытты тиімді ұйымдастыру бойынша облыстық, 
қала/аудандық іс-шаралар жоспарын іске асыру 

2019 жыл
бойы

34. Жастар үшін барлық мәдени-демалыс мекемелерінде 
жеңілдіктер жүйесін ұйымдастыру

2019 жыл
бойы

35. Қала, аудандардан «Жастар сарайын» және «Жастар 
аллеясын» ашу мүмкіндіктерін қарастыру

2019 жыл 
ішінде

36. 100 мың жастарға арналған жастар үкіметтік емес 
ұйымдарының қажетті санын айқындау бойынша 
стандарттарды әзірлеуге ұсыныс беру

2019 жылдың
IІІ тоқсаны

37. Облыс көлеміндегі инфрақұрылымдарды мемлекеттік 
және халықаралық стандарттардың сәйкестігіне талдау 
жүргізу

2019 жыл
бойы

38. «Атамекен» отбасы үлгісіндегі балалар ауылының 
түлектерін жұмыспен қамтуға және тұрғын үймен, 
сондай-ақ арнайы білім беру қажеттіліктерімен 
қамтамасыз етуге көмек көрсету 

2019 жылдың
III тоқсаны

39. Өңірге қажет мамандықтар бойынша әлеуметтік 
тұрғыдан халықтың осал тобы қатарынан білім алушы 
студенттерге әлеуметтік көмек көрсету (облыс әкімінің 
грантын бөлу) 

2019 жылдың
ІІІ тоқсаны

40. Ағылшын тілін білу деңгейін көтеру және үш тілде 
білім беру бағдарламасын дамытуға ықпал жасау 
мақсатында «Open English» жобасын жүзеге асыру

2019 жыл
ішінде 

41. «Үштілділікті насихаттау» әлеуметтік жобасын жүзеге 
асыру

2019 жыл
бойы

42. Қорқыт ата мұрасын жастарға, өскелең ұрпаққа 
насихаттау мақсатында 3 тілде «Қорқыттың даналық 
сөздері» кітабын басып шығару (қазақ, орыс, ағылшын 
тілдерінде)

2019 жыл
III-IV тоқсан

43. «Тарихи сыры көп – Сыр өңірі» атты дөңгелек үстел тамыз 
2019 жыл

44. «Pecha Kucha KZO» іс шарасын өткізу тамыз  
2019 жыл

45. «Жаңғыру жолы» жастар қозғалысы белсенділерінің 
слеті

тамыз-қыркүйек
2019 жыл

46. Байқоңыр қаласында «Jasfest-2019» шығармашыл 
жастар байқауы

тамыз
2019 жыл

47. Қызылорда қаласы әкімінің «Самғау» жастар 
сыйлығын табыстау

тамыз 
2019 жыл

48. IT-PARK базасында «FreeLanceOrda» сайысын 
ұйымдастыру

қыркүйек  
2019 жыл

49. Жас ата-аналарға арналған жалпыұлттық сынып 
сағатын (білім күні) өткізу

қыркүйек  
2019 жыл

50. «Бізге қымбат әуендер» атты Сыр бойы 
композиторларының әндерінен жастардың ретро ән  
фестивалі

қыркүйек 
2019 жыл

51. «Кітапханаға кітап сыйла!» атты республикалық 
жастар акциясы

қыркүйек 
2019 жыл

52. «QYZYLORDA JASTARY» субмәдениет жастарының 
фестивалін ұйымдастыру

қыркүйек 
2019 жыл

53. Студенттік театрлар арасында республикалық 
фестиваль ұйымдастыру

қыркүйек 
2019 жыл

54. Облыстық жас ұстаздар форумын ұйымдастыру қазан 
2019 жыл

55. Оқушы және студент жастар арасында 
интеллектуалдық шаралар өткізу

2019 жыл 
ішінде

56. «Сыр өңірінің тарихи тұлғалары жастар көзімен» атты 
конференция

қазан 
2019 жыл

57. Жоғары, техникалық және кәсіптік білім беру 
ұйымдарының студенттері арасында «Jastar jalyny – 
2019» өнер фестивалін ұйымдастыру

2019 жылдың
III тоқсаны

58. «Тарих толқынында» атты өлкетану музейлеріне, 
тарихи орындар мен ескерткіштерге танымдық 
экскурсиялар ұйымдастыру

2019 жыл 
ішінде

59. Жастар арасында әртүрлі спорт түрлерінен облыстық 
жарыстар ұйымдастыру (Алтын белбеу, Былғары доп, 
лигалық жарыстар және т.б.)

2019 жыл 
ішінде

60. Облыс көлеміндегі білім беру ұйымдарында жастар 
мен жасөспірімдер арасында Еуропалық Одақтың 
Орталық Азиядағы «КАДАП» есірткіге қарсы күрес 
бағдарламасын енгізу

2019 жылдың
III тоқсаны

61. Ауыл жастары үшін жылжымалы медициналық көмек 
кешенін ұйымдастыру

2019 жыл
ішінде

62. ДДСҰ-ның «Салауатты аймақ» жобасы шеңберінде 
кең ауқымды ақпараттық кампанияларын өткізе 
отырып, ДДСҰ-ның «Денсаулыққа ықпал ететін 
мектептер», «Салауатты университет», «Салауатты 
жұмыс орындары» жобаларын жүзеге асыру

2019 жылдың 
І-ІV тоқсаны

63. Ұлттық жаттықтырушыларды тарта отырып, «Ата-
аналық дағдаларды қалыптастыру» бағдарламасы 
бойынша  
15 жергілікті тренерлерді ұйымдастырып, оқыту 

2019 жылдың
III тоқсаны

64. Аутизм, даун синдромы және т.б. – нейропсихикалық 
диагноздары бар балалардың өміріне жағдай жасау

2019 жыл
 бойы

65. Жастар денсаулық орталығының еріктілеріне 
«Жасөспірімдер мен жастарға сексуалдық және 
репродуктивтік денсаулық, қауіпсіз жыныстық мінез-
құлық, қалаусыз жүктілікті болдырмау, ЖИТС/АИТВ 
алдын-алу» тақырыбында Халықаралық тренерлерді 
тарта отырып  шебер-сынып ұйымдастырып, өткізу

2019 жылдың 
III тоқсаны

66. Халықаралық тренерлерді тарта отырып, 
«Жастар денсаулық орталығының» мамандарына 
«Жасөспірімдердің өрбіту жасындағы денсаулығын 
қорғау» тақырыбында білім жетілдіру курсын 
ұйымдастыру

қазан 
2019 жыл

67. Жастар мен жасөспірімдерге жыныстық жолмен 
таралатын аурулардың, ерте жүктіліктің,  зиянды 
әдеттердің, күйзелістен шығу жолдары туралы 
интерактивті тәсілмен оқытуды ұйымдастыру 
мақсатында «Жастар денсаулық орталығы» базасында 
«Симуляциялық кабинет» ұйымдастыру, муляждармен 
жабдықтау

2019 жылдың
ІІІ-ІV тоқсаны 

68. «Саламатты елдің – салауатты жастары» атты 
этномәдени бірлестіктер арасында баскетболдан турнир 

2019 жылдың
ІІІ тоқсаны

69. «Жасыл ел» жастар еңбек жасақтарын және студенттік 
құрылыс жасақтарын одан әрі дамыту жөніндегі іс-
шаралар кешенін жүзеге асыру

2019 жыл
ішінде 

70. Техникалық және кәсіптік білім беру ұйымдарында 
және  қысқа мерзімді, сонымен қатар онлайн режимде 
оқыту (кәсіптік бағдар беру, тәжірибелік және 
тәлімгерлік оқыту, білім алғаннан кейін тұрақты 
жұмысқа орнасу):
- ауыл жастары;
- мүмкіндігі шектеулі жастар;
- орта білімі бар өзін-өзі қамтыған жастарды;
- жұмыс тәжірибесі жоқ жастар;
- өмір сүру деңгейінен төмен табыс табатын жастар;
- жас балалары бар аналар

2019 жыл
ішінде

71. Даму мүмкіндігі шектеулі жастарды жұмыспен қамту, 
сонымен қатар жұмысқа орналастырушы  жұмыс 
берушілерді ынталандыру (бөліп және қашықтықтан 
жұмысқа орналастыру, толық емес жұмыс кестесі)

2019 жыл
ішінде

72. «Жақаев ізбасарлары» облыс жастарының егістіктегі 
еңбек лагерін ұйымдастыру

2019 жылдың
II, ІV тоқсаны

73. Жастар арасында ішкі туризмді дамыту 2019 жыл
ішінде

74. «Жаңа ауыл» облыстық кәсіпкерлер форумы қазан 
2019 жыл

75. «Жүрек жылуы» атты мүмкіндігі шектеулі жастардың 
өнер фестивалі

қазан 
2019 жыл

76. Байқоңыр жастар форумын ұйымдастыру қазан
2019 жыл

77. «Hack Day» байқауы қараша 
2019 жыл

78. «Киберспорт» спорттық жарысын өткізу 2019 жыл
ішінде

79. «Новая волна 100+» стартап жобалар байқауы 2019 жылдың
III тоқсаны

80. Жоғары, техникалық-кәсіптік білім беру ұйымдарында 
«Таза сессия» акциясын ұйымдастыру

2019 жыл
ішінде

81. Жастар ұйымдарының мүшелерін тарта отырып, 
сыбайлас жемқорлықтың алдын алу бойынша іс-шара 
жоспарын бекіту

2019 жыл
ішінде

82. «Құқық қорғаушылар» ерікті жастардың қозғалысын 
ұйымдастыру

2019 жыл
ішінде

83. «Жас сарбаз» әскери-патриоттық қозғалысының 
өңірлік филиалдарының қызметін ұйымдастыру

2019 жыл
ішінде

84. «Жас Ұлан» балалар-жасөспірімдер қозғалысын 
дамыту

2019 жыл
ішінде

85. Жастар арасында «Менің үлесім» атты акция  
ұйымдастыру

2019 жыл
ішінде

86. «Жастар кадрлық резеврі» жобасын іске асыру 
(ұйымдастырушылық дағдылары мен көшбасшылық 
қасиеттерін меңгерген жастарды, сондай-ақ жастар 
ұйымдарының жетекшілерін оқытуға бағытталған)

2019 жыл
ішінде

87. Халықаралық мүмкіндігі шектеулі жандар күніне 
арналған шара

желтоқсан
2019 жыл

88. «Тұлға тану» жобасын жүзеге асыру 2019 жыл
ішінде

89. «Алаш ардақтылары» республикалық жастар шарасын 
ұйымдастыру

2019 жыл
ішінде

90. Республикалық жастар ұйымдарын қолдау бойынша 
«Өңірде республикалық жастар ұйымдарының 
күндері» акциясын ұйымдастыру

2019 жыл
ішінде

91. Республикалық, облыстық пікірсайыс турнирлерін 
ұйымдастыру

2019 жыл
ішінде

92. Қала, аудандардағы «Жастар ресурстық орталықтары 
күндерін» ұйымдастыру

2019 жыл
ішінде 

(кестеге сәйкес)
93. Облыс әкімінің жүлдесіне арналған республикалық 

әзілкеш сайысын және облыстық «Жайдарман» 
ойындарын ұйымдастыру

2019 жыл
ішінде

94. Облыстық жастар сыйлығын ұйымдастыру қараша 
2019 жыл

95. Мүмкіндігі шектеулі жастардың қатысуымен 
шығармашылық фестивальдар ұйымдастыру

2019 жыл
ішінде

96. «Салауатты ұрпақ – Ұлт саулығының кепілі!» ұранымен 
республикалық жастар денсаулық орталықтарының 
еріктілер Слетін ұйымдастыру 

желтоқсан 
2019 жыл

97. «Qyzylorda Business Hub» облыстық стартап жобалар 
байқауы

2019 жыл
ішінде

98. Отбасы құндылықтарын насихаттауға бағытталған 
«Менің тату отбасым» бейнефильмдер байқауын 
ұйымдастыру

2019 жыл
ішінде

99. Жастармен жұмыс жасайтын мамандарға оқыту 
курстарын ұйымдастыру

2019 жыл
ішінде

100. Жастар ресурстық орталықтары қызметінің тиімділігін 
арттыру бойынша ұсыныстар енгізу

2019 жыл
ішінде

101. Облыс әкімдігі жанындағы жастар істері жөніндегі 
Кеңес отырыстарын өткізу

тоқсан сайын

102. Жергілікті деңгейдегі жастар істері жөніндегі Кеңес 
отырыстарын өткізу

ай сайын

Қызылорда облысында «Жастар жылын» өткізу жөніндегі
КЕШЕНДІ ІС-ШАРАЛАР ЖОСПАРЫ

(2019 жылдың II жартыжылдығы)

«Қазақстан Республикасындағы жергілікті мемлекеттік басқару 
және өзін-өзі басқару туралы» Қазақстан Республикасының Заңының 
6-бабының 2-8-тармағына сәйкес Қызылорда облыстық мәслихаты 
ШЕШІМ ҚАБЫЛДАДЫ:

1. Қоса беріліп отырған Қызылорда облысында жерлеу және 
қабірлерді қарап-күту жөніндегі істі ұйымдастыру қағидалары бекітілсін.

2. Осы шешім алғашқы ресми жарияланған күнінен кейін күнтізбелік 
он күн өткен соң қолданысқа енгізіледі. 

Қызылорда облыстық		  Қызылорда облыстық 
мәслихатының кезекті		  мәслихатының
-сессиясының төрағасы		  хатшысы
___________________	 	 ___________________	

Қызылорда облысында жерлеу және қабірлерді қарап-күту жөніндегі 
істі ұйымдастыру қағидаларын бекіту туралы

1. Қызылорда қаласы және аудан 
әкімдіктері зират қорымы орналасқан 
және оларға арналған ортақ пайдала
нудағы жерден елдi мекеннiң қайтыс 
болған әрбiр тұрғынын немесе осы елдi 
мекенде қайтыс болған тұрғылықты 
жерi белгiсiз адамды жерлеу үшiн ке
мiнде алты шаршы метр жер учаскесiн 
тегiн бөледi.

2. Зират қорымының аумағы қа
бірлерге арналған қатарларға бөлінетін 
және автомобиль көлігіне арналған 
өтпе жолдармен және зират учаске
леріне өтетін жолдармен жайластыры-
латын учаскелерден тұрады.

3. Жерлеу зират қорымының 
әкімшілігіне қайтыс болу фактісін тір
кейтін органдар берген қайтыс болу ту-
ралы куәлік ұсынылғаннан кейін зират 
қорымының аумағында жүргізіледі.

4. Әрбір жерлеу зират қорымының 
әкімшілігі жүргізетін, мынадай мәлі
меттерді:

жерлеу жылын, айын, күнін;
қабірдің нөмірін;
қайтыс болған адамның тегін, 

атын, әкесінің атын (бар болған жағ
дайда);

туған және қайтыс болған күнін; 
қайтыс болу себебін;
қайтыс болу туралы куәліктің нө

мірін, күнін және кім бергенін; 
марқұмның жақын туыстарының 

тегін, атын, әкесінің атын (бар болған 
жағдайда), жеке сәйкестендіру нөмірін 
(бар болған жағдайда), жеке басын 
куәландыратын құжаттың берілген 
күнін және нөмірін, мекенжайын, ту-
ыстары болмаған жағдайда, жерлеуді 
жүргізген адамның мекенжайын не 
жерлеуді жүргізген ұйымның атауын, 
бизнес-сәйкестендіру нөмірін, мекен-
жайын қамтитын кітапта тіркеледі. 

5. Жақын туыстарының тілегі 
бойынша қайтыс болған адамды 
(сүйегін (мүрдесін) бұрын қайтыс 
болған жақын туысының жанында 
жерлеу көрсетілген жерде бос жер 
учаскесі немесе бұрын қайтыс болған 
жақын туысының зираты болған кезде 
қамтамасыз етіледі. 

6. Табылған қайтыс болғандар 
денелерін (қайтыс болғандар дене
лерінің жеке бөліктерін), суға кет
кендерді, үйлерінен тыс жерлер-
де кенеттен қайтыс болғандарды, 
сот-медициналық зерттеуден кейін 
мәйітханада тұрғандарды жерлеу оны 
ұйымдастыруды өзіне ала алатын ту-
ыстары немесе адамдар мен мекеме-
лер болмаған жағдайда қайтыс болу 
фактісі тіркелгеннен кейін жергілікті 
атқарушы органдарға жүктеледі.

7. Жерлеу туыссыз адамдарды 
жерлеуге арналған бюджет қаражаты 
есебінен жүргізіледі.

8. Мына:
зират қорымын немесе оның учас

кесін мерзімінен бұрын жою; 
сүйектерді республиканың басқа 

жерлеріне немесе одан тыс жерлерге 
қайта жерлеу үшін жекелеген зират
тардан тасымалдау кезіндегі жағдай
ларды қоспағанда, сүйектерді жұмыс 
істеп тұрған және жабық зират қорым
дарында қайта жерлеуге рұқсат етіл
мейді.

9. Эксгумация 2014 жылғы 4 
шілдедегі Қазақстан Республикасының 
Қылмыстық-процестік кодексте көз
делген тәртіппен жүргізіледі.

10. Қабірлердің учаскелері ара
сындағы қашықтық ұзын жақтары 
бойынша кемінде 1 метрді, ал қысқа 
жақтары бойынша кемінде 0,5 метрді 
құрайды.

11. Қабірдің тереңдігі топырақтың 
сипатына және топырақ асты сула
рының деңгейіне байланысты белгі
ленеді және жер бетінен табыттың 
қақпағына (бар болған жағдайда) дейін 
кемінде 1,5 метрді құрайды. Барлық 
жағдайларда қабірге арналған белгі 
жер асты суларының деңгейінен 0,5 
метрге жоғары болады.

12. Аса қауіпті инфекция-
лардан қайтыс болғандар үшін 
қабірдің тереңдігі 2 метр деңгейінде 
белгіленеді, бұл ретте түбіне кемінде 

10 см қабатпен хлорлы әк салынады.
13. Әрбір қабірдің жер бетінен 0,5 

метрге биік үймесі (бұдан әрі – қабір 
үсті төмпешігі) болады. Қабір үсті 
төмпешігі қабірді атмосфера сулары-
нан қорғау үшін оның шеттерін жауып 
тұруы тиіс. 

14. Жерлеуге бөлінген учаске ше-
карасында:

табиғи тастан немесе бетоннан 
жасалған қабір үсті ескерткіштері мен 
құрылыстар, гүлзарлар мен орындық
тар орнатуға;

қабір басында гүл, кейіннен қырқ
ылып отырылатын сәндік бұтадан 
қоршау отырғызуға рұқсат етіледі.

15. Зираттарды одан әрі күтіп 
ұстауды  жақын туыстары тиісті тәр
тіппен қамтамасыз етеді.

16. Ескерткіштер мен құрылыстар
ды орналастыруға, үстелдерді, орын
дықтарды және құрылыстарды жерлеу 
учаскесінен тыс жерлерде орнатуға 
жол берілмейді.

17. Зират қорымдарын (өтпе жол-
дарды, соқпақтарды, гүлбақтарды, кө
галдарды, кәріздік, электрлік және су 
құбыры желілерін және құрылыстар) 
Қазақстан Республикасының заңнама
сына сәйкес тиісті тәртіппен жергілікті 
атқарушы органдар күтіп ұстайды.

Қызылорда облыстық мәслихатының 2019  жылғы 
«___» _________№ ____ шешiмiмен бекітілген  

Жерлеу және қабірлерді қарап-күту жөніндегі істі ұйымдастыру қағидалары

1 Әлеум. дүкен 
Байқоныр ӘКК*

180 Әлеум. дүкен 
Байқоныр 

ӘКК

100 Small 119 Әлеум. 
дүкен 

Байқоныр 
ӘКК

45 Ақбарыс 
дүкені

1400 Әлеум. дүкен 
Байқоныр 

ӘКК

180 Small 39 Әлеум. 
дүкен 

Байқоныр 
ӘКК

110 Әлеум. 
дүкен 

Байқоныр 
ӘКК

150 Әлеум. 
дүкен 

Байқоныр 
ӘКК

90 Magnum 215

2 «Small» СҮ 275 Қызылорда 110 Әлеум. дүкен 
Байқоныр 

ӘКК

120 Қазына 45 Әлеум. дүкен 
Байқоныр 
ӘКК***

1450 Қазына 180 Magnum 49 Сыбаға 170 Мирас 160 Magnum 99 Қызылорда 217

3 «Ажар» СҮ 300 Ажар 110 Magnum 125 Ажар 48 Қызылорда 1550 Ажар 180 Сыбаға 50 Мирас 175 Қызылорда 160 Мирас 105 Small 220
4 «Радуга» СҮ 300 Сыбаға 124 Қызылорда 135 Қызылорда 50 Magnum 1665 Мирас 180 Әлеум. дүкен 

Байқоныр ӘКК
60 Magnum 179 Magnum 179 Ажар 110 Ажар 225

5 Сыбаға базары 300** Мирас 124 Мирас 150 Радуга 50 Сұлтан 1700 Радуга 180 Мирас 60 Ажар 185 Сыбага 180 Small 115 Қазына 235
6 «Қазына» СҮ 300 Қазына 124 Ажар 150 Мирас 55 Айтбек 1700 Small 180 Ажар 60 Радуга 190 Ажар 185 Радуга 140 Әлеум. дүкен 

Байқоныр ӘКК
245

7 «Қызылорда» СҮ 315 Радуга 135 Қазына 170 Small 63 Мирас 1700 Magnum 190 Радуга 65 Қызылорда 195 Small 199 Кызылорда 149 Мирас 245
8 «Magnum» СҮ 325     Радуга 220 Magnum 65 Радуга 1750 Қызылорда 200 Қызылорда 85 Small 199 Радуга 200 Сыбаға 150 Сыбаға 250
                  Small 1790                     Радуга 260

Ескертпе : Әлеуметтік дүкен Байқоңыр ӘКК* - «Байқоңыр» әлеуметтік-кәсіпкерлік корпорация» акционерлік қоғамының әлеуметтік дүкені                                                                                                                                           
Сыбаға базары - 300** - орташа күріш бағасы										        
Әлеуметтік дүкен Байқоңыр ӘКК***  - сиыр еті  Ескі базар жанындағы және Универсам м/а орналасқан әлеуметтік дүкендерде сатылады.

Қызылорда қаласының кейбір сауда нүктелеріндегі жекелеген әлеуметтік маңызы бар азық-түлік 
тауарларының бөлшек сауда бағалары (05.07.2019 жыл)   кг/теңге

2019 жылдың 3-ші тоқсанына арналған Қызылорда облысының Әділет департаменті 
басшысының және департамент басшысы орынбасарларының жеке тұлғаларды және 

заңды тұлғалардың өкілдерін 
ҚАБЫЛДАУ КЕСТЕСІ

Мемлекеттік 
органның атауы

       А.Т.Ә. Атқаратын 
қызметі

Азаматтарды 
қабылдау күні мен 

уақыты

Мемлекеттік 
органның 

орналасқан жері

Байланыс 
телефоны

Қызылорда 
облысының Әділет 

департаменті

Бәкішева
Ирина Жұмабайқызы

Департамент 
басшысының 

міндетін атқарушы

сәрсенбі, жұма күндері
сағат 15.00-ден 18.00-

ге дейін

Қызылорда қаласы
Абай даңғылы, 52

Тел.: /8 724 2/ 
23-10-16

Алимбаев Аскар 
Арысланович  

Департамент 
басшысының 
орынбасары

дүйсенбі, сейсенбі, 
бейсенбі күндері сағат 

09.00-ден 12.00-ге 
дейін

Қызылорда қаласы
Абай даңғылы, 52 

Тел.: /8 724 2/ 
23-11-60

        

Қазақстан Республикасы Президентінің  2015 жылғы 29 желтоқсандағы №153 Жарлығымен бекітілген Қазақстан 
Республикасы мемлекеттік қызметшілерінің Әдеп кодексіне және 2015 жылғы 18 қарашадағы «Сыбайлас жемқорлыққа 
қарсы іс-қимыл туралы» Қазақстан Республикасының Заңына сәйкес, Қызылорда облысының Әділет департаментінде 
23-10-09 сенім телефоны жұмыс істейтіні хабарланады.

Маман қажет
Кірпіш зауытына жұмысшылар қажет. Жалақысы 80 000 

теңгеден жоғары. Түскі тамақпен қамтамасыз етіледі.
Байланыс тел.: 87013359650, 87770582469.  

(6-4)

Өңірлік коммуникация-
лар қызметінде “Әлеуметтік 
медициналық сақтандыру қоры” 
КЕАҚ Қызылорда облысы бой-
ынша филиалының директоры 
Руслан Бектібаевтың қатысуымен 
брифинг болып өтті. Онда 2020 
жылдан бастап медициналық 
көмекті алу мәселелері сөз болды.

Филиал директорының айтуын-
ша, облыс бойынша бүгінде қормен 
келісімшарт бекіткен жеткізуші компа
нияларға 23,9 млрд теңге төленген. 
Биыл МСҚ кепілдендірілген көмек 
түрлерін көрсетуге ниет білдірген меди-
цина ұйымдарымен 42,4 млрд теңгенің 
келісімшарты бекітілген екен. Бұл өткен 
жылы бөлінген қаржыдан 8,5 процентке 
артық.

– Қазіргі күні кестеге сай жұмыс 
жүргізілуде. Бөлінген қаражат ме-
дицина мекемелерінің операциялық 
шығындарын өтеуге толық жеткілікті. 
Осы жылы мемлекеттік тапсырысты 
орындауға 74 медицина ұйымы атса-
лысып жатыр. Оның  44-і жеке меншік 
клиника. Бір айта кетерлігі, мемлекеттік 
тапсырыс аясында мемлекеттік көмек 
көрсетуге дайын жеке медициналық 
ұйымдардың саны бойынша біздің 
аймақ көшбасшылар қатарында, – деді 
Р.Бектібаев.

2020-2022 жылдарға арналған бюд-
жет жобасында 2020 жылы медициналық 
көмекке жұмсалатын қаржы 1 трлн 
620 млрд теңгені құрауда. Оның 
967,7 млрд теңгесі тегін медициналық 
көмекке жұмсалатын болса, 652,8 млрд 
теңгесі сақтандыру  пакеті бойынша 
көрсетілетін қызметтерге арналған.

Жиын барысында Руслан Фаризун
ұлы қаражаттың қандай салаға пайдала
нылатындығын да тілге тиек етті. Мәсе
лен, ең алдымен қосымша қаражат 
бастапқы медициналық-санитарлық 
көмек, емханалық-амбулаторлық көмек 
саласындағы жан басына шаққандағы 
норматив пен жедел жәрдем секілді 
профилактикалық шараларды кү
шейтуге бағытталмақ. Осы ретте 
консультативтік-диагностикалық қыз
меттерге бөлінетін қаржы 5 есеге арта-
тын болады. Екіншіден, медициналық 
қызметтердің қолжетімділігі мен са-
пасын күшейтуге жұмсалады. Оның 
ішінде стационарлық және стационарды 
алмастыратын көмекті, соның негізінде 
жоғары технологиялы қызметтерді 
қаржыландыру деңгейі 25 процент-
ке өседі. Ал, сақтандырылған азамат-
тарды оңалту мен қалпына келтіруге 
бағытталған емдік шараларға бөлінетін 
қаражат 2,5 процентке артады. Сондай-
ақ, медицина қызметкерлерінің жал
ақысын өсіру мақсатында тарифтерді 
көтеру де осы қаражат есебінен 
қаралады.

Ең маңыздысы 2020 жылдан бастап 
медициналық көмек екі түрлі пакет 
бойынша көрсетіле бастайды. Біріншісі 
– кепілдендірілген тегін медициналық 
көмек пакеті. Бұл ең минималды стан-
дарттан тұрады. Оған дәрігерлік көмекті 
қажет ететін шұғыл жағдайларда көмек 
көрсету, жедел жәрдем, санитарлық 
авиация, бірқатар созылмалы ауруларды 
динамикалық бақылау, шұғыл жағдайда 
стационарда емдеу қызметтері кіреді. 
Мұны барлық азаматтар пайдалана ала-
ды. Жұқпалы емес аурулар мен қоршаған 
ортаға қауіп төндіретін жұқпалы ауру-
лар да осы тәртіп бойынша емделеді. 
Көмектің екінші деңгейі – міндетті 
әлеуметтік медициналық сақтандыру 

пакеті. Бағасы қымбат болып келетін 
операциялар, сирек медициналық 
қызмет түрлері, салалық мамандардың 
қабылдауы сынды қызметтер кіретін 
МӘМС пакетін тек сақтандырылғандар 
пайдалана алады. Бұл пакетке табысы 
орташа азаматтардың қалтасы көтере 
бермейтін МРТ, компьютерлік томогра-
фия, ПЦР-анализ секілді нағыз қажетті 
қызметтер де енгізілген. Сондай-ақ, 
кепілдендірілген тегін көмек пакетіне 
енбеген сырқаттарға шалдыққан жағ
дайда стационарды алмастыратын көмек 
пен жоспарлы стационарлық көмек те 
МӘМС пакеті шеңберінде көрсетіледі.

Ал, жедел жәрдем, шұғыл көмек, 
әлеуметтік маңызы бар ауруларды ем-
деу, емханадағы бастапқы санитарлық-
медициналық көмек, дәрі-дәрмекпен 
қамту, паллиативтік көмек қызметтері 
бұрынғыша тегін көрсетіле бермек.

– Жалпы, бір қызмет тегін пакет ая-
сында да, МӘМС пакеті бойынша да 
көрсетіле беруі мүмкін. Ол пациенттің 
жағдайына байланысты реттеледі. 
Мысалы, егер пациент шұғыл көмекті 
қажет ететін болса, көмек мемлекеттік 
тапсырыс есебінен, ал, жоспарлы бол-
са, МӘМС арқылы көрсетіледі. Осының 
ара жігін ажырата білген жөн, – деді  
“Әлеуметтік медициналық сақтандыру 
қоры” КЕАҚ Қызылорда облысы бой-
ынша филиалының директоры Руслан 
Бектібаев.

Айта кету керек, тегін медициналық 
көмек ең алдымен Қазақстан аза-
маттарына, оралмандар мен елімізде 
тұрақты тұратын шетел азаматтарына 
көрсетіледі. Сонымен қатар, әлеуметтік 
маңызы бар аурулар мен динамикалық 
бақылауға жататын сырқаттар да 
тегін емделеді. Ал, елімізде уақытша 
тұрақтаған шетелдіктер бұл көмекті 
пайдалана алмайды.

БРИФИНГ

2020 жылы медициналық көмек екі 
түрлі пакет бойынша жүзеге аспақ

Мейрамгүл ДАУЫЛБАЙҚЫЗЫ.

Хабарландыру
Қорқыт Ата атындағы Қызылорда мемлекеттік 

университетінің қабылдау комиссиясы Ұлттық бірыңғай 
тестілеу қорытындысы бойынша мемлекеттік білім грантта-
рын тағайындау үшін конкурсқа өтініштер қабылдау 2019 
жылдың 13-20 шілде аралығында жүргізілетінін хабарлай-
ды.

Жарамсыз деп есептелсін

Әскербекова Шапағат Дәуренбекқызының аты-
на «Ақжол» автомектебін 2018 жылдың 21 мамырында 
бітіргені жөнінде берілген №0000366 куәлігінің түпнұсқасы 
жоғалуына байланысты жарамсыз деп есептелсін.

ЖОБА



Жақында емші Н.Тұрсанов 
Алматыда өткен «Дәстүрлі ха-
лық медицинасы және оның 
болашақтағы дамуы» атты  
халықаралық конгреске қаты-
сып қайтты. Ол осы конгресте 
ондаған мемлекеттен келген 
халық емшілері алдында бо­
йына біткен тылсым қасиеті 
бойынша шеберлік сабағын 
көрсетіп, денесіне 100 келі 
темірді жапсырып, әріптес­
терін тағы бір таңғалдырды. 
Емшінің бәрінде мұндай ерек-
ше қасиеттің бола бермесі 
белгілі. Мұнымен бірге Нар-
тай емші еліміздің бірнеше 
аймағындағы ондаған науқас 
жанды кеселден айықтырып, 
қатарға қосқан кәсібилігімен 
де дараланды.

Міне, сондықтан кон-
гресс үстінде ҚР Халық және 
рухани емшілер мекемесі 
жерлесіміздің омырауына 
«Қазақстанның жұлдызды 
емшісі» орденін тақты. Айта 
кетейік, Н.Тұрсанов – мұндай 
атақ егеленген аймағымыз­
дағы алғашқы емші.

Біз емшіге халық денсау-
лығы күзетіндегі тынымсыз 
еңбегіңіздің жемісін көре 
беріңіз деген тілек қосамыз.

«СБ» ақпарат.

8/SOŃǴY BET №102-103 (19780-19781)  13 шілде, сенбі  2019 жыл Sb

БАС ДИРЕКТОР
Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі № 12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ИСО 9001-2009 «Сапа менеджменті 
жүйесі» талаптарына сәйкес сертификатталған. 
Авторларға қаламақы тапсырыс бойынша төле-
неді, қолжазба өңделеді және қайтарылмайды. 
Жариялымдар газеттің 
түпкілікті көзқарасын білдірмейді. 
“АҚ” - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 29356          Тапсырыс №1076

Газет редакцияның компьютер орталығында қатталып, 
“Сыр медиа” ЖШС өз баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

ОЙСАЛАР

Ержан ҚОЖАСОВ. Простатит пен аденомадан аты аңызға 
айналған АҚШ препараты

М.МӘМЕТОВА  атындағы  ҚЫЗЫЛОРДА
 ПЕДАГОГИКАЛЫҚ  ЖОҒАРЫ КОЛЛЕДЖІ

Талапкер-2019

талапкерлерді мемлекеттік тапсырыс негізінде білім алуға шақырады

р/с Білім коды 
мен бейіні

Мамандығы Біліктілігі Орын 
саны

Түсу
емти-
хандары

Оқу 
мерзімі

1 0100000-
Білім беру

0101000 - «Мек-
тепке дейінгі 
тәрбие және 
оқыту»

010103 3 - Мек-
тепке дейінгі 
ұйымдардың 
ағылшынша білімі 
бар тәрбиешісі

25 Қазақ 
әдебиеті
Қазақ тілі

3 жыл 
10 ай

2 0103000 –Дене 
тәрбиесі және 
спорт

0103023 – Дене 
тәрбиесі пәнінің 
мұғалімі

20 1 шығар-
машылық 
емтихан
Қазақ тілі

3 жыл 
10 ай

3 0105000 –
«Бастауыш-
білім беру»

010508 3 - Ағыл-
шынша білімі бар 
бастауыш білім 
беру мұғалімі

40 Математика
Қазақ тілі

3 жыл 
10 ай

4 0108000-
«Музыкалық 
білім беру»

0108013- Мектеп-
ке дейінгі және 
негізгі орта білім 
беру ұйымда-
рындағы музыка 
пәнінің мұғалімі 

20 1 шығар-
машылық 
емтихан
Қазақ тілі

3 жыл 
10 ай

5 0111000-
«Негізгі орта 
білім беру»

0111013-Қазақ 
тілі мен әдебиеті 
пәнінің мұғалімі

20 Қазақ 
әдебиеті
Қазақ тілі

3 жыл 
10 ай

6 0111023 - Орыс 
тілі мен әдебиеті 
пәнінің мұғалімі

20 Орыс 
әдебиеті
Орыс тілі

3 жыл 
10 ай

7 0111083-  Шетел 
тілі пәнінің 
мұғалімі

20 Шетел тілі
Қазақ тілі

3 жыл 
10 ай

8 0111093-   Инфор-
матика   пәнінің 
мұғалімі

20 Математика
Қазақ тілі

3 жыл 
10 ай

9 0111113-Ағыл-
шынша білімі 
бар математика 
пәнінің мұғалімі

20 Математика
Қазақ тілі

3 жыл 
10 ай

10 0111123-Ағыл-
шынша білімі бар 
физика пәнінің 
мұғалімі

20 Физика
Қазақ тілі

3 жыл 
10 ай

11 0400000-
Өнер және 
мәдениет

0403000 - Әлеу­
меттік-мәдени 
қызметі және 
халықтық көр-
кемдік шығар-
машылығы  
(бейін бойынша)

0403013-1-«Пе-
дагог-мәдени 
демалыс ұйымда-
стырушысы, 
би  ұжымының 
жетекшісі»

20 2 шығар-
машылық 
емтихан
Қазақ тілі

3 жыл 
10 ай

12 0402000 - 
Дизайн

0402013-Дизайнер 10 2 шығар-
машылық 
емтихан
Қазақ тілі

3 жыл 
10 ай

13 0500000 - 
Қызметкөр-
сету, эконо-
мика және 
басқару

0511000 - 
Туризм

0511022-Саяхат 
жүргізуші

25 Әңгімелесу 1 жыл 
10 ай

14 1300000 - 
Байланыс, 
телеком-
муника-
ция және 
ақпараттық 
техноло-
гиялар.

1304000 - Есеп-
теу техникасы 
және  бағдарла-
малық 
қамтамасыз ету 
(түрлері 
бойынша)

1304063- 
Компьютерлік 
құрылғыларға 
қызмет көрсетуші 
техник

20 Математика
Қазақ тілі

3 жыл 
10 ай

р/с Білім коды 
мен бейіні

Мамандығы Біліктілігі Орын 
саны

Түсу емти-
хандары

Оқу 
мерзімі

1 0100000-
Білім беру

0101000 - 
«Мектепке 
дейінгі тәрбие 
және
оқыту»

010103 3 - Мек-
тепке дейінгі 
ұйымдардың 
ағылшынша 
білімі бар тәрби-
ешісі

25 Биология
Қазақ тілі
Қазақстан 
тарихы

2 жыл 
10 ай

2 0104000- 
Кәсіптік білім 
беру (салалар 
бойынша)

0104023-1 - 
Өндірістік оқыту 
шебері, техник-
технолог 

15 Мате-
матика
Қазақ тілі
Қазақстан 
тарихы

2 жыл 
10 ай

Негізгі орта білім ( 9 сынып) негізінде 
күндізгі оқу нысаны бойынша

Жалпы орта білім  (11 сынып) негізінде 
күндізгі оқу нысаны бойынша

Талапкерлер келесі құжаттарды тапсыруы қажет:
1. Өтініш
2. Білімі туралы құжаттың  түпнұсқасы
3. 3х4 сурет – 4 дана
4. 086-У формадағы медициналық анықтама
5. № 088-У нысаны бойынша I және II топтағы мүгедектер мен бала жа-

сынан мүгедектер үшін медициналық-әлеуметтік сараптама қорытындысы
Құжаттар 20-маусымнан 25-тамызға дейін, шығармашылық маман-

дықтар бойынша 20-шілдеге дейін қабылданады.
Түсу емтихандары күндізгі оқу нысанына 1-27 тамыз аралығында, 

шығармашылық емтихандар 21-28 шілде аралығында өткізіледі.
Колледждің мекен-жайы: Қызылорда қаласы, Қорқыт ата көшесі, №9. 

Телефондары: 26-12-90;  Колледж сайты: manshuk.kz.
Электронды поштасы: kyzhumcoll@mail.ru

(ҚР Білім және ғылым министрлігінің Білім және ғылым саласындағы бақылау комитеті 
Қызылорда облысының білім саласындағы бақылау департаментінен 2018 жылдың 20 ақпанында 

№KZ67LAA00011120 лицензиясы берілген)

Осыдан біршама 
уақыт бұрын газетімізде 
ерекше қасиетке ие емші 
Нартай Тұрсанов жөнінде 
мақала жариялаған едік. 
Мақала шыққан соң көп-
теген оқырман пайдалы 
ақпарат таратқанымыз 
үшін газет атына алғыс 
білдірді және онымен қа-
лай байланысудың жолын 
сұрады.

Біз содан бері жұрт
шылық пен емші ара
сындағы дәнекерге ай-
налдық.

БӘРЕКЕЛДІ!

Жерлесіміз 
«жұлдызды 
емші» атанды

Біздің бала күніміз...

Бала күнімізде үйдің қасын-
дағы шағын алаңқайда асыр салып 
ойнайтынбыз. «Ортаға түспек», 
«Жәми», «Ақ сүйек» ойындарын, 
қала берді қыз балалар үйді-үй-
ге жиналып, «бес тас» ойнаймыз. 
Ойлап қарасам, сол кезде 8-9-
шы  класта оқитын естияр кезіміз 
екен. Сонда да ата-анамыздың 
тапсырған үй шаруасын бірыңғай-
лап алып, еш алаңсыз ойынға 
кірісетінбіз. Қысы-жазы сол, дала-
да ойнаудан жалықпайтынбыз. Ал 
қазір 2-3 оқитын балалардың өзі 
аулаға шығып ойнауға құлықсыз, 
есесіне телефон, планшет қолынан 
түспейді. Тіпті, теледидарды да қа-
рамайтын болған. Алақандай «әй-
нектің» ар жағындағы мән-мағына-
сыз атыс-шабыс, дүрбелең, дүбәра 
ойындарға телміріп отырғаны. 
Егерде оқыстан  ойынын бұзып 
жіберсең, тас-талқан ашуланып, 
шала бүлінеді. Демек, әлгі ойын-
дар баланың жүйкесіне әжептәуір 
салмақ түсіргенін аңғаруға бола-
ды. Бұл – ойланатын мәселе. 

Ал, енді біздің кезімізге келе­
йік. Ол кезеңнің бала тәрбиесінде-
гі бағыт-бағдары бөлек болатын. 
Орта мектептерде білім берумен 
қатар, қарапайым еңбекке тәрбие­
леу тәжірибесі қолданылатын. 
Жоғары класқа көшкен уақыты-
мызда «қоғамдық пайдалы өнімді 
еңбек» деп аталатын аптасына 3 
сағаттық арнайы пән бар бола-

тын. Онда қолөнер жұмыстары, 
бау-бақша күтімі, сондай-ақ, ауыл-
шаруашылық өндірісіндегі техни-
калардың құрылымы, атқаратын 
қызметі туралы жалпы түсініктер 
берілетін. Сондай-ақ, күзгі егін-
терім жиналған шақта мұғалімнің 
жетекшілігімен ауыл шетіндегі 
қырманға немесе мал фермасына 
барып, жеңіл-желпі жұмыстарға 
жәрдем беретінбіз. 

Жоғары класта жүрген-
де, жазғы каникулда біздерді 
шөп оруға апарды. Бұл біз үшін 
жап-жақсы демалыс болатын. Неге 
десеңіз, ол жерде күніне 4 сағат 
қана еңбек етеміз, қалған уақытта 
боспыз. Шабындықтың басындағы 
шағын үйге орналасқанбыз. Қыз­
дарға бір жетекші, ер балаларға 
бір жетекші мұғалім бекітілген. 
Әдеттегідей, мұнда да төрт мезгіл 
тамақ беріледі, теледидар, шағын 
көшпелі кітапхана бар, одан бөлек, 
түрлі қызықты шаралар, би кеш-
тері ұйымдастырылады. Жұмы­
сымыздың түрі: таңғы сағат 6-дан 
8-ге дейін, сосын кешкі сағат 18 
– 20 аралығында, яғни күннің ыс­
тығы қайтқан кезде арықтың екі 
жағын қаулай өсіп тұрған шөпті 
қол орақпен орып, дестелеп жи-
наймыз. Жетекшілеріміз «осынша 
бау ору керек» деп күндік тапсыр­
ма береді. Соны орындаймыз. 
Ал шөптің басына бізді арнайы 
бекітілген автобуспен әкеліп, алып 

қайтады. Ұмытпасам, 20 күндей 
болдық. Ал бізден жоғары оқыған-
дар кірпіш зауытқа кесек құюға 
барған екен. Айтпақшы, сол еңбе-
гімізге азын-аулақ ақы да беретін. 
Яғни, еңбекпен тапқан нанның 
қадірін білгендей болдық. Әрине, 
бұл жерде біздің жұмысты жапы-
рып тастағанымыз шамалы. Әйтсе 
де, тың даланың тынысын сезіп, 
адал еңбектің бағасын ұғынғаны-
мыз рас. Осыдан кейін ата-ана-
мыз үйге шөп орғанда қолғабыс 
беретін болдық. Біздер, ауыл ба-
лалары осылайша туған жердің 
табиғатымен, тұрмыс-тіршілігімен 
етене араласып өстік. Ал, бүгінде 
оқушы  түгілі, оқыған мамандар-
дың жұмыс табуы қиын. Әлгі біз 
айтып отырған жұмыс көздері бү-
гінде жоқ. Себебі, қазір заманауи 
қуатты техникалар адам көмегіне 
аса мұқтаж емес. 

Жаңа ғасырда адам күшінен 
гөрі технологияның тегеуріні бө­
лек екенін бағамдаймыз. Бұл 
орайда болашаққа қажетті басты 
мамандықтар іріктеліп, бүгінгі ең-
бек нарығындағы белсенді маман­
дықтардың да біразы жойылып ке-
теді деген болжам бар. Оны уақыт 
еншісіне қалдырдық. 

Біздің айтпағымыз, қандай бір 
кезеңде болсын, адам ағзасының 
физиологиялық тұрғыдан өсіп-
жетілуінде қол еңбегінің орны 
ерекше. Сол сияқты, табиғатпен 
тікелей байланыстың да адам ағ-
засының дамуына әсері айрық-
ша. Бұдан бөлек, туған жердің 
ой-шұқырын аралап, тіршілік 
тынысын көңілге түйіп алғанға 
не жетсін?! Осы орайда өткен 
жылдан бастап орта мектептердің 
оқыту  бағдарламасына енгізілген 
«Өлкетану» сабағында жоғарыда 
айтып өткеніміздей, жасөспірім-
дерді еңбекке баулу бағытындағы 
тәрбиелік шаралар қолға алынса, 
артық болмас еді...

Әңгімені неден бастарымды білмей әрі-сәрі боп 
отырғаным. Ол да заңдылық. Өйткені бала күнімізде 
әкелеріміз балалық шағы туралы әңгіме айта бастаса, 
бізге ертегідей көрінетін. Алайда, сол «ертегілерден» 
ерекше еңбекқорлық пен табандылықты танитынбыз. 
Сол секілді, бүгінгі біздің айтпағымыз да  жас толқынға 
қаншалықты әсер ететінін бағамдай алмаймыз...

Ғазиза ӘБІЛДА.


